
Гуырдзыстоны закъон
Пъæлицæйы тыххæй 
(2025 азы 1-аг августы уавæрæй) 
Сæр I

Иумæйаг уагæвæрдтæ 
Статья 1. Закъоны регулирады сферæ 
1. Ацы закъон бæлвырд кæны Гуырдзыстоны пъæлицæйы архайды бындурон принциптæ, пъæлицæйы организацион структурæйы барадон бындуртæ, пъæлицæйы функцитæ, пъæлицæйы архайды юридикон формæтæ æмæ сæ барлæвæрдты æххæст кæнын пъæлицæйы, пъæлицæйы куысты фæтк, пъæлицæйы кусæджы юридикон æмæ социалон хъахъхъæды гарантитæ, пъæлицæйы архайды контролы.

2. Ацы закъоны нысан у æхсæнадон æдасдзинад æмæ æхсæнадон фæтк хъахъхъæнын.

3. Ацы закъоны архайд хæлиу кæны Гуырдзыстоны мидхъуыддæгты министрады (дарддæр – министрад) системæйы кусæг, Гуырдзыстоны закъондæттынадæй бæрæггонд специалон хуын​дады уæвæг гоймаг æмæ министрады æндæр æхсæнадон кусæгыл (дарддæр – министрады кусæг), сæ куыстадон архайды миниуджытæм гæсгæйæ, Гуырдзыстоны мидхъуыддæгты министры (дарддæр – министр) бардзырдæй снысангонд фæткмæ гæсгæ. 

4. Ацы закъоны архайд нæ хæлиу кæны «Æмбæстагон æдасдзинады тыххæй» Гуырдзыстоны закъонæй бæрæггонд министрады кусæгыл.

Гуырдзыстоны 2023 азы 21 сентябры закъон №3515 – веб-фарс, 12.10.2023аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 2. Закъоны спайдагонд терминты æмбарынад  
Ацы закъоны нысанæн ам цы терминтæй пайдагонд цæуы, уыдонæн ис ахæм нысаниуæг:

а) æхсæнадон æдасдзинад – гоймæгты барты, паддзахады суверенитеты, территорион æнæ​хъæн​дзинады æмæ конституцион фæткы, Гуырдзыстоны закъæтты æмæ æндæр актты æнæхалынад;

б) æхсæнадон фæтк – æхсæнады хсæн арæзт уагахасты æмæ æмахастыты системæ, кæцы регулиргонд цæуы Гуырдзыстоны закъондæттынадæй æмæ уыцы рагон æгъдæуттæй, традицитæй æмæ моралон нормæтæй, кæцытæ закъондæттынадæн ныхмæвæрд не сты;

в) тæссагдзинад – уавæр, кæд уыдзæн фаг бындур ахъуыды кæнынæн, цæмæй цауты æнхъæл​мæкæсинаг райрæзты æнæкъуылымпыйæ цыды цауы стыр æвæццæгæнадæй зиан æрцæу​дзæн пъæлицæйы хъахъхъæд исбонæн;

г) фаг бындур æнхъæлынæн – факт кæнæ/та информаци, кæцы ифтонг кæндзæн объек​ти​вон цæстдарæгæн уавæртæм гæсгæйæ хатдзæг скæнынæн;

д) административон реалакт – æхсæнадон барадон архайд, кæцы здæхт нæу барадон ахастыты равзæрдмæ, ивынмæ кæнæ æрурæдмæ, фæлæ реалон фæстиуæгты æрцæуынмæ;

е) арæнон-пъæлицæйы мадзал – куыстадон-организацион, процессуалон, фæдагуырдон, адми​нистративон-барадон, оперативон-фæдагуырдон, развæдсгарæн, контрразвæдсгарæн, режимон, техникон æмæ æфсæддон-тактикон мадзæлтты æмбырдгонд, кæцытæ Гуырдзыстоны арæнон пъæлицæ æххæст кæны уымæн снысангонд функцитæ æххæст кæнынæн.

Статья 3. Гуырдзыстоны пъæлицæ 
Гуырдзыстоны пъæлицæ (дарддæр – пъæлицæ) у министрады системæйы уæвæг, æххæс​т​гæнæг хицауады æххæсткæнинаг барадхъахъхъæнинаг уагдæтты системæ, кæцы Гуырдзыстоны закъондæттынадæй лæвæрд æххæстбарты фæлгæтты æххæст кæны превенцион æмæ фыдракæн​дтыл реагирдзинады мадзæлттæ æхсæнадон æдасдзинад æмæ æхсæнадон фæтк хъахъхъæныны тыххæй.

Статья 4. Пъæлицæйы организацион арæзт
1. Пъæлицæ функционир кæны министрады системæйы фæлгæтты, цыран кусынц Гуыр​дзыстоны закъондæттынадæй снысангонд специалон хуындады уæвæг гоймаг æмæ министрады æндæр кусджытæ.

2. Министрады системæйы пъæлицæйы куыстуæттæ функционир кæнынц структурон дæл​хайæдты, территориалон органты, министрады хицауиуæгады сферæйы уæвæг паддзаха​дон дæл​хай​ады уагдоны – Гуырдзыстоны арæнон пъæлицæйы æмæ министрады уагдæттæг сферæйы архайæг æхсæнадон барады юридикон гоймæгты хуызæй.

3. Пъæлицæйы кусæг у министрады кусæг паддзахадон службæгæнæг, афтæ-ма министра​ды хицауиуæгады сферæйы паддзахадон дæлхайады уагдоны кусæг – Гуырдзыстоны арæнон пъæ​лицæ кæнæ æхсæнадон барады юридикон гоймаг, кæцытæн лæвæрд æрцыдысты специа​лон хуындадтæ (чинтæ) æмæ пъæлицæйы кусæджы ард бахордтой.

4. Пъæлицæйы кусæджы ардбахæрды текст сфидар кæны министр.

Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 41. Рæстæгмæ бынаты изолятор  
1. Министрады системæйы функционир кæны рæстæгмæ бынаты изолятор (дарддæр – изо​л​ятор), кæцыйы сæйраг хæс у Гуырдзыстоны административон барадхæлдты Кодексмæ гæс​гæ ахстгонд кæнæ ахæстоны фæбадыны тæрхон кæмæн рахастой уыцы гоймаджы, Гуырдзы​стоны тугтæрхоны (уголовон) процессуалон Кодексмæ гæсгæ ахст кæнæ уыцы Кодексæй нысан​гонд æмбæлон гоймаджы, Гуырдзыстоны закъондæттынадæй нысангонд цауты Гуырдзыстонæй арвитыны нысанæй ахст фæсарæйнагы ифтонгад æмæ изоляторы уæвæг гоймаджы бартæ æмæ æдасдзинад бахъахъхъæныны тыххæй.

2. Министры бардзырдæй бæрæггонд цæуы:

а) изоляторы барадон статус, хæслæвæрдтæ, функцитæ æмæ мидæгон уагæвæрд, изоляторы кусджыты функцитæ æмæ хæстæ;

б) изолятормæ гоймаджы бакæныны фæтк, се хсæн, изолятормæ райсгæйæ гоймаджы дакти​лоскопион бæрæггæнæнты райсын, æнгуылдзы фæдтæ сисын, къам сисын æмæ сæ бакусыны фæтк;

в) изолятормæ бакæнинаг гоймаджы басгæрсты фæтк æмæ йæ дзаумæтты сбæрæг кæныны фæтк;

г) изолятормæ баконд гоймаджы фыццаг медицинон басгæрсты фæтк;

д) изолятормæ баконд гоймаджы бартæ æмæ хæстæ;

е) изолятормæ баконд гоймаджы æддагон дунеимæ бастдзинады фæтк;

ж) изолятормæ æндæр гоймæгты бацæуыны фæтк;

з) изоляторы æдасдзинады бахъахъхъæныны тыххæй æххæсткæнинаг мадзæлттæ;

и) изолятормæ баконд гоймагæн посылкæйы хуызы райсыны бар кæнæ изолятормæ баконд гоймагæн тобæгонд дзаумæтты (мигæнæнты), гæххæттыты æмæ хæлцадон продуктты номхыгъд;

к) изолятормæ гоймаджы бакæныны фæтк æмæ уавæртæ.
3. Изолятормæ баконд гоймæгты бартæ æмæ æдасдзинады бахъахъхъæныны ифтонг кæны​нæн ацы гоймæгты тыххæй æххæстгонд цæуы визуалон кæнæ/та электрон фæрæзæй цæстдард æмæ контроль. Видеоцæстдарды æххæст кæныны, фыстытæ æвæрыны, фесафыны æмæ скуынæг кæныны фæтк бæрæггонд цæуы министры бардзырдæй.  
Гуырдзыстоны 2022 азы 14 декабры закъон №2296 – веб-фарс, 27.12.2022аз.
Статья 5. Пъæлицæйы архайды барадон бындуртæ  
1. Пъæлицæйы архайды барадон бындуртæ сты: Гуырдзыстоны Конституци, æхсæнадæмон барадон акттæ, ацы закъон æмæ Гуырдзыстоны æндæр закъæттæ, Гуырдзыстоны президенты, Гуырдзыстоны хицауады, Гуырдзыстоны премьер-министры æмæ министры барадон акттæ æмæ æндæр нормативон акттæ.

2. «Æхсæнадон куыстуаты тыххæй» Гуырдзыстоны закъоны архайд пъæлицæйы кусæг æмæ министрады æндæр кусджытæм хауы æрмæстдæр уыцы цауы, кæд æмæ ацы закъонæй, æндæр закъондæттæн актæй кæнæ/та уыдон бындурыл уагъд закъоныдæлбар нормативон акттæй æндæр ницы нысангонд ис.

3. Ацы закъоны æххæст кæныны нысанæй министр йæхи барлæвæрды фæлгæтты мыхуыры рауадзы нормативон акттæ æмæ индивидуалон административон-барадон акттæ æмæ æххæст кæ​ны административон реалакттæ. 

4. Пъæлицæйы превенцион архайд æххæстгонд цæуы Гуырдзыстоны иумæйаг админист​рати​в​он Кодексæй сфидаргонд административон органы архайды барадон формæты – администрат​и​вон-барадон акты æмæ административон реалакты – пайдагæнгæйæ. Гуырдзыстоны иумæйаг административон Кодексæй сфидаргонд фæтктæ нæ хауынц пъæлицæйы рдыгæй операти​вон-фæдагурæн мадзæлтты сæххæст кæныны тыххæй индивидуалон административон-барадон акты мыхуыры рауадзын æмæ базонгæмæ.

5. Фыдракæнды рабæрæг кæныны, аиуварс кæныны æмæ фæдагуырды нысанæн закъоны хæлдæн дзуапп дæттыны тыххæй пъæлицæйы рдыгæй райсгæ мадзæлтты барадон формæтæ бæрæггонд цæуынц Гуырдзыстоны тугтæрхоны (уголовон) процессуалон Кодексы æмæ æндæр æмбæлон нормативон акттæй.

Гуырдзыстоны 2017 азы 21 апрелы закъон №713 – веб-фарс, 10.05.2017аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 6. Пъæлицæйы æхсæнадæмон æмгуыстад  
1. Пъæлицæйы æхсæнадæмон æмгуыстад бындуриуæг кæны Гуырдзыстоны æхсæнадæмон ба​дзырдты, регионалон æмгуыстады принципыл Гуырдзыстоны закъондæттынадæй снысангонд фæткæй.

2. Пъæлицæйы æхсæнадæмон æмгуыстады сæйраг хæс у æхсæнадæмон масштабæй фыдра​кæндты тыххæй информаци æмбырд кæнын æмæ уый ныхмæ тох кæнын, ацы нысанæй æндæр паддзахадты æмбæлон куыстуаттимæ æмæ интерполы генералон секретариатимæ æнгом æмг​уыс​тад кæнын.

Гуырдзыстоны 2015 азы 8 июлы закъон №3922 – веб-фарс, 15.07.2015аз.
Статья 7. Пъæлицæйы æмгуыстад паддзахадон хицауадимæ æмæ муниципалон органтимæ, æхсæнадон организацитимæ, юридикон æмæ физикон гоймæгтимæ  
1. Пъæлицæ йæ функцитæ æххæст кæныны тыххæй Гуырдзыстоны закъондæттынадæй сны​сангонд процедурæмæ гæсгæ æмкуыст кæны паддзахадон æмæ муниципалон хицауады орган​тимæ, æхсæнадон организацитимæ, юридикон æмæ физикон гоймæгтиæ.  
2. Пъæлицæйы рдыгæй æндæр административон органæн лæвæрд барадон æххуысы фарст регуляцигонд цæуы Гуырдзыстоны иумæйаг административон Кодексæй.
Гуырдзыстоны 2020 азы 15 июлы закъон №6919 – веб-фарс, 28.07.2020аз.
Статья 71. Цыбыр фадæтты уæвæг гоймæгты барты хъахъхъæнын  
Пъæлицæйы мадзæлттæ æххæст кæнгæйæ, пъæлицæ ифтонг кæны «Цыбыр фадæтты уæвæг гоймæгты барты тыххæй» Гуырдзыстоны законæй снысангонд барты хъахъхъæд.
Гуырдзыстоны 2020 азы 14 июлы закъон №6837 – веб-фарс, 28.07.2020аз.
Сæр  II
Пъæлицæйы архайды сæйраг принциптæ  
Статья 8. Пъæлицæйы архайды сæйраг разамонæг принциптæ  
1. Пъæлицæйы кусæг йæ архайды намысджынæй æххæст кæны адæймаджы сæйраг бартæ æмæ сæрибардзинæдтæ хъахъхъæныны æмæ кад кæныны, закъондзинады, дискриминацийы æнæ​​руа​г​ъды, пропорционалондзинады, дискрецион барлæвæрды æххæсткæныны, политикон нейтралон​дзинад æмæ пъæлицæйы архайды æргомдзинады принциты.

2. Пъæлицæйы кусæджы рдыгæй пъæлицæйы архайды сæйраг разамонæг принциптæ хæлгæ​йæ, пъæлицæйы мадзалы æххæст кæнын расайы Гуырдзыстоны закъондæттынадæй снысангонд бæрндзинады.

Статья 9. Адæймаджы сæйраг барты æмæ сæрибардзинæдты хъахъхъæды æмæ кад кæныны принцип

1. Пъæлицæйы архайды формæтæ, методтæ æмæ фæрæзтæ ма хъуамæ халой адæймаджы кады æмæ намысы, ма хъуамæ халой адæймаджы цæрæнбоны, физикон æнæагайгæдзинады æмæ исбонады барты æмæ æндæр сæйраг барты æмæ сæрибардзинæдты, ма хъуамæ хæссой æнæбын​дур зиан алфæмблайæн.

2. Пъæлицæйы мадзæлтты æххæсткæнгæйæ æнæруадзгæ у хъизæмарæй марын, æнæ​адæй​магон æмæ æгадгæнæг ахаст.

Статья 10. Закъондзинады принцип 
1. Пъæлицæйы кусæг цы пъæлицæйы мадзæлттæ райсы, уыдон хъуамæ бындуриуæг кæной закъоны уæлдæрдзинад æмæ закъондзинады принциптыл.

2. Закъоны уæлдæрдзинады уагæвæрдмæ гæсгæ закъонхæлдтыты превенцион æмæ реагиргæ​нæн мадзæлттæ хъуамæ дзуапп дæттой закъоны домæнтæн.

3. Закъондзинады принципмæ гæсгæ, Гуырдзыстоны Конституцийæ нымад адæймагы бартæ æмæ сæрибардзинæдты арæнæвæрдмæ æркæнæг пъæлицæйы мадзæлтты æххæст кæнын уагъд цæуы æрмæстдæр закъоны бындурыл.

Статья 11. Дискриминацийы æнæруадзгæ принцип  
Пъæлицæйæгтæ хæсджын сты кад кæнын æмæ хъахъхъæнын адæймаджы бартæ æмæ сæрибардзинæдтæ, æнæкæсгæ расæйы, буары хуызы, æвзагы, æрды, кары, цыбыр фадæтты, дины, политикон æмæ æндæр цæстæнгæсты, национ, этникон æмæ социалон æмбæлонады, равзæрды, мулкон æмæ хуындадон уавæры, цæрæнбынаты æмæ æндæр миниуджытæм.

Гуырдзыстоны 2020 азы 14 июлы закъон №6837 – веб-фарс, 28.07.2020аз.
Статья 12. Æмбарады принцип   
1. Пъæлицæйы мадзал хъуамæ лæггад кæна легитимон нысаны райстæн. Æвзæрст пъæли​цæйы мадзал хъуамæ уа пайдайаг, хъæугæ æмæ пропорционалон.

2. Пъæлицæйы кусæджы æвзæрст пъæлицæйы мадзал пайда у, кæд æмæ йæ бон у æххæст кæнын легитимон нысан.

3. Пайдаджын пъæлицæйы мадзал, кæцыйы равзæрста пъæлицæйаг у æнæмæнгхъæуæг, кæд æмæ æндæр ахæм фæрæзтæй спайда кæнæн нæй, кæцытæ къаддæр зиан æрхæсдзысты куыд ма​дза​лы адресатæн, афтæ æндæр гоймагæн дæр легитимон нысан къухы бафтын кæныны хъуыддаджы.

4. Пъæлицæйы кусæджы æнæмæнгхъæуæг пъæлицæйы мадзал у пропорционалон, кæд æмæ закъонæй хъахъхъæд юридикон хæрзиуæгæн цы зиан ракодта, уый фылдæр нæу, цы хæрзиуæгæн ист æрцыд, уымæй.

5. Закъонон пъæлицæйы архайд хъуамæ æрцæуа урæд, кæд æмæ ацы архайды нысан æххæст​гонд æрцыд, кæнæ та бæрæг у нысан æххæст кæнын кæй нæй гæнæн.
Статья 13. Дискрецион барлæвæрды æххæст кæныны принцип  
1. Пъæлицæйæн йæ хæстæ æххæст кæныны тыххæй архайы йæхи барлæвæрды бындурыл хъуыддæгты æмæ закъонæй нысангонд арæнты.

2. Пъæлицæйы кусæгæн бар ис уынаффæ райсын, пъæлицæйы мадзал æххæст кæнын хъæуы æви нæ.

3. Пъæлицæйы кусæгæн лæвæрд цæуы сæрибардзинад, Гуырдзыстоны закъондæттынадæй снысангонд цалдæр пъæлицæйы мадзалæй æппæтæй райсинагдæр сæвзарын, пропорцион​ал​он​дзинады принципмæ гæсгæ.

4. Тæссагдзинады превенцийы тыххæй Гуырдзыстоны закъондæттынадæй нысангонд цалдæр пъæлицæйон мадзалы уæвыны цауы фаг уыдзæн уыдонæй иуы спайда кæнын.

Статья 14. Политикон нейтралондзинады принцип  
Пъæлицæйы кусæг йæ барлæвæрды æххæст кæны æнæпартионады принципмæ гæсгæ. Пъæ​лицæйы кусæгæн бар нæй, йæ куыстадон уавæр спайда кæна искæцы политикон субъекты пар​тион интерестæн.

Статья 15. Пъæлицæйы архайды æргомдзинады принцип  
1. Пъæлицæ хæсджын у йæ архайды фæдыл æхсæнадон информаци дæттын паддзахадон орг​ан​тæн, æхсæнадон организацитæн æмæ цымыдисгæнæг гоймæгтæн Гуырдзыстоны закъон​дæт​тынадæй снысангонд процедурæмæ гæсгæ.

2. Пъæлицæ хæсджын у æвæстиатæй æхсæнадон æмæ дзыллон информацион фæрæзтæн йæ архайды тыххæй объективон информаци дæттын, афтæ, цæмæй закъонæй нысангонд цауты йед​дæмæ, паддзахадон, профессионалон, коммерцион сусæгдзинæдтæ, персоналон бæрæг​гæнæнтæ æмæ фæдагуырды æрмæджытæ кæм ис, ахæм информаци ма раргом кæна.

3. Пъæлицæ персоналон бæрæггæнæнтæ хъуамæ бакуса персоналон бæрæггæнæнты хъахъ​хъæды тыххæй Гуырдзыстоны закъондæттынадмæ гæсгæ, кæд æмæ ацы закъонæй æндæр ницы нысангонд ис.

4. Пъæлицæйæн бар ис бакусын «Гуырдзыстоны национ банкы тыххæй» Гуырдзыстоны орга​нон закъонæй нысангонд хæсы дæттæг субъекты рдыгæй æхцайы домæны ифтонгады фæрæзæн райсгæ змæлгæ дзаумæтты сфысты  специалон электрон программæйы хъахъхъæдгонд бæрæг​гæнæнтæ, се ‘хсæн, персоналон бæрæггæнæнтæ, министры бардзырдæй сфидаргонд фæткæй.  
Гуырдзыстоны 2018 азы 21 июлы закъон №3319 – веб-фарс, 07.08.2018аз.
Сæр III
Пъæлицæйы функцитæ æмæ барлæвæрдтæ  
Статья 16. Пъæлицæйы функцитæ  
1. Пъæлицæйы сæйраг функци у æхсæнадон æдасдзинад æмæ æхсæнадон фæткæн тæссаг​дзинæдты превенци сифтонг кæнын.

2. Пъæлицæйы функцитæ сты:

а) адæймаджы бартæ æмæ сæрибардзинæдтæ хъахъхъæнын;

б) физикон æмæ юридикон гоймæгты исбоны æнæзакъонон архайдæй хъахъхъæнын;

б1) æххуыс кæнын адæймæгтæн, йæ компетенцийы фæлгæтты, фыдракæнды гæнæндзинад сарæзты æдде закъонмæ гæсгæ чи ныууагъта, ахæм мобилон бастдзинады ифтонггарз ссарынæн;

в) фыдракæндтæ æмæ æндæр закъонхæлдтытæ ма æруадзын æмæ бауромынæн превенцион мадзæлттæ æххæст кæнын;

г) фыдракæндты æмæ закъоны æндæр хæлдтытæ рабæрæг кæнын æмæ Гуырдзыстоны туг​тæ​р​​хоны (уголовон) процессуалон Кодекс, Гуырдзыстоны административон фæткхалды Кодекс æмæ æндæр нормативон акттæй лæвæрд æххæстбарты бындурыл æмбæлон барадон реагир​дзинад;

д) Гуырдзыстоны паддзахадон арæны æмæ Гуырдзыстоны денджызон тыгъдады барадон ре​жим хъахъхъæнын æмæ контроль кæнын;

е) фыдракæндты æмæ æндæр закъонхæлдтыты, æнхъæлмæкæсинаг тæссагдзинæдты, рискты æмæ проблемæты анализ æмæ фыдракæндты ныхмæ тохы стратегийы бакуыст;

ж) барлæвæрдон, лицензион æмæ регистрацион архайды æххæст кæнын;

з) фæндæгты змæлды æдасдзинады ифтонг кæнын;

и) тугтæрхонон (уголовон) хъуыддæгты архайджыты æдасдзинад хъахъхъæнын;

к) æнæзакъонон миграцийы ныхмæ тох кæнын, æнæзакъонон миграцийы превенци æмæ æру​ро​мын æмæ Гуырдзыстоны закъондæттынадæй нысангонд æндæр домæнтæ æххæст кæнын;

к1) балæууæндон агурджыты, лигъдæтты, гуманитарон статусы уæвæг гоймаджы æмæ рæстæ​г​мæ хъахъхъæды бын уæвæг гоймаджы бартæ хъахъхъæнын;

[к1) балæууæндон агурджыты, лигъдæтты, уæлæмхас хъахъхъæды уæвæг гоймæгты æмæ рæстæгмæ хъахъхъæды уæвæг гоймаджы барты хъахъхъæд; (Архайын райдайæд 2025 азы 1-аг октябрæй)]  
л) фæдагурæн-ирвæзынгæнæн мадзæлттæ æххæст кæнын;

м) сæрмагонд уавæры кæнæ æфсæддон уавæры рæстæджы Гуырдзыстоны закъондæттынадæй лæвæрд барлæвæрдты æххæст кæнын;

н) йæ компетенцийы фæлгæтты сæрмагонд ситуацитыл реагирады хайадисын;   
о) экспертон-криминалистон архайды æххæсткæныны ифтонгад;

о1) министры бардзырдæй нысангонд фæткмæ гæсгæ дактилоскопион бæрæггæнæнты базæ саразын æмæ уый функционирады сифтонг кæнын;

п) Гуырдзыстоны административон барадхæлдтыты Кодексмæ гæсгæ ахст кæнæ ахæстоны бадыны тæрхонгонд гоймаджы, Гуырдзыстоны тугтæрхонон (уголовон) процессуалон Кодексмæ гæсгæ ахст гоймаджы кæнæ уыцы Кодексæй нысангонд æмбæлон гоймаджы, Гуырдзыстоны закъондæттынадæй нысангонд цауты Гуырдзыстонæй арвитыны нысанæй ахст фæсарæйнаг адæй​маджы изоляторы бакæнын; 

р) информацион базæты хъахъхъæд (уыцы нымæцы, биометрион бæрæггæнæнты базæты, тæр​хонгонды æмæ тæрхонгондты тыххæй) æмæ уыцы базæты æвæрд бæрæггæнæнты бакуыст, цæмæй æххæст кæной ацы статьяйы æмæ Гуырдзыстоны закъондæттынады банысангонд функ​цитæ.

3. Ацы статьяйы 2-аг пункты «п» дæлпункты нысангонд информацион базæты кондады æмæ уыцы базæты хъахъхъæд бæрæггæнæнты бакуысты фæтк æмæ уавæртæ бæрæггонд цæуынц министры бардзырдæй.

Гуырдзыстоны 2015 азы 8 июлы закъон №3922 – веб-фарс, 15.07.2015аз.
Гуырдзыстоны 2017 азы 7 декабры закъон №1683 – веб-фарс, 14.12.2017аз.
Гуырдзыстоны 2018 азы 5 июлы закъон №3100 – веб-фарс, 11.07.2018аз.
Гуырдзыстоны 2021 азы 1 декабры закъон №1036 – веб-фарс, 06.12.2021аз.
Гуырдзыстоны 2022 азы 24 майы закъон №1576 – веб-фарс, 06.06.2022аз.
Гуырдзыстоны 2022 азы 14 декабры закъон №2296 – веб-фарс, 27.12.2022аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Гуырдзыстоны 2025 азы 26 июны закъон №867 – веб-фарс, 07.07.2025аз.
Статья 17. Пъæлицæйы барлæвæрдтæ  
1. Пъæлицæйы превенцион функцитæ æххæст кæныны тыххæй, пъæлицæ йæ компетенцийы фæлгæтты æххæст кæны ахæм барлæвæрдтæ:

а) пъæлицæйон мадзæлттæ æххæст кæнын барадонхæлдтытæ ма руадзыны тыххæй;

б) гоймагæн æмбæлон юридикон æмæ фыццаградон тагъд медицинон æххуыс бакæнын; гой​м​аджы цæрæнбоны æмæ æнæниздзинад бахъахъхъæныны тыххæй сæрмагонд мадзæлттæ райсын, афтæ-ма уыцы цауы дæр, кæд гоймаг тасдзинад аразы йæхицæн кæнæ йæ алыварс уæв​джытæн;  
в) йæ компетенцийы фæлгæтты æххæст кæны æмбæлон мадзæлттæ Гуырдзыстоны паддза​хадон арæны, сæрмагонд нысаниуæг æмæ стратегион нысаниуæг кæмæн ис, ахæм объектты, паддзахадон хицауиуæгады органты бæрзонд рангы гоймæгты æдасдзинады бахъахъхъæнынæн; физикон æгъдауæй сифтонг кæны паддзахадон объектты хъахъхъæд министры рдыгæй сфидар​гонд фæткы æмæ номхыгъдмæ гæсгæ;
г) æмбырдты, демонстрациты æмæ æндæр массон мадзæлтты хайадисджыты æдасдзинад сиф​тонг кæнын, афтæ-ма «Æмбырдтæ æмæ манифестациты тыххæй» Гуырдзыстоны закъоны нысангонд æндæр мадзæлттæ æххæст кæнын;

д) æндæр паддзахадон органтæ æмæ æхсæнадон организацитимæ иумæ сывæллæтты дзæ​гъæл​цыды, æнæхъусдарды сæрæй аиуварс кæныны, æнахъомты фыдракæндты ма æруадзыны превенцион мадзæлтты хайадисын æмæ йæхи архайды æнахъомты сæрмагонд миниуджыты æмæ хуыздæр интерестæм гæсгæйæ;   
е) транспортон змæлды регуляци кæнын, змæлды фæткты, нормативты æмæ стандартты æххæст кæнынмæ цæст дарын;

ж) йæ компетенцийы фæлгæтты тугтæрхоны (уголовон) процессы хайадисджыты хъахъхъæ​ны​ны специалон мадзæлтты æххæст кæныны ифтонгад «Тугтæрхоны (уголовон) процессы хайадисæджы хъахъхъæныны специалон программæ»-мæ гæсгæ;

з) пенитенциарон уагдоны рдыгæй лæвæрд информацийы бындурыл сылгоймæгты ныхмæ тыхмийы кæнæ/та бинонты хсæн тыхмийы амæттагæн æвæстиатæй фехъусын кæнын йæ ныхмæ тыхмийы саразæг гоймаджы (тыхмигæнæджы) пенитенциарон уагдонæй ссæрибар кæныны, али​дзыны, цыбыр æмгъуыдмæ ахæстоны уагдоны æддейæ уæвыны тыххæй, пенитенциарон Кодексы 125-æм статьяйы нысангонд фæткмæ гæсгæ уыцы Кодексы 34-æм статьяйы 12-æм хайы нысангонд процедурæмæ гæсгæ, афтæ-ма «Сылгоймæгты ныхмæ тыхмийы кæнæ/та бинонты ‘хсæн тыхмидзинады превенцийы, тыхмидзинады хъахъхъæныны æмæ тыхмидзинады ныхмæ æххуысы тыххæй» Гуырдзыстоны закъоны 11-æм статьяйы 2-аг пункты нысангонд мадзæлтты æххæст кæнын;

и) йæ компетенцийы фæлгæтты «Æрдон сæрибардзинады æмæ æнæфæцагайгæдзинады ны​хмæ арæзт фыдракæндты ныхмæ тох кæныны тыххæй» Гуырдзыстоны закъоны нысангонд мадзæлтты æххæсткæныны ифтонгад;

к) мобилон бастдзинады фæрæзты агурæн райдайын, кæцы æндæр хуызы ахызт закъонон хи​цауиуæгадæй æнæ гæнæндзинады фыдракæнды саразынæй (кæд йæ мобилон бастдзинады фæрæзты хицаудзинад сбæлвырд уа), цæмæй ссара уыцы мобилон бастдзинады фæрæзтæ æмæ бахъуыды цауы, уый архайды сарæн кæна (сблокир кæна) Гуырдзыстоны закъондæттынадæй сфидаргонд фæткмæ гæсгæ;

л) «ДНК-йы бæрæггæнæнты базæйы тыххæй» Гуырдзыстоны закъоны нысангонд барлæвæ​рдты æххæст кæнын;

м) биометрион паспорты дæттыны тыххæй арæзт дактилоскопион бæрæггæнæнты æрдомын æмæ дактилоскопион бæрæггæнæнты базæмæ бахæссын.

2. Йæ функцитæ æххæст кæныны тыххæй, пъæлицæ йæ компетенцийы фæлгæтты дзуапп дæт​ты закъонхæлды факттæн, сæрмагондæй:

а) сылгоймæгты ныхмæ тыхмийы кæнæ/та бинонты ‘хсæн тыхмийы фактæн æвæстиатæй дзуапп раттыны нысанæн, зианбаййафæджы хъахъхъæд æмæ фыдгæнæджы бæрæг архайдтыты арæнæвæрд сифтонг кæныны тыххæй:

а.а) рæстæгмæ мадзалы хуызы рауадзы æфхæрæн бардзырды ордер кæнæ хæцæнгарзимæ баст барты арæнæвæрды ордеры; йæ цæст дары уагъд хъахъхъæнæн, æфхæрæн æмæ хæцæнгарзимæ баст барты арæнæвæрды ордерты нысангонд домæнтæ æмæ уавæртæ æххæст кæнын;

а.б) æнахъомы ныхмæ тыхмийы цауы æвæстиатæй æххæст кæны социалон кусæджы рдыгæй райсгæ æнахъомы хицæн кæныны фæдыл уынаффæ;

а.б1) контроль кæны амæттаджы хъахъхъæды рæстæгмæ мадзалы æххæст кæныны ифтон​гадæн тыхмигæнæджы ныхмæ æвæрд электрон цæстдарды реализацийы;  
а.б2) электрон фæрæзы буарыл бафидар кæнынæн тыхмигæнæджы Гуырдзыстоны мидхъуыд​дæгты министрады барлæвæрд органмæ нæ фæзынды цауы æххæст кæны уый агуырды бæстæйы масштабæй;

а.в) æххæст кæны пъæлицæйæн бахæсгонд æндæр хæстæ;

б) Гуырдзыстоны тугтæрхоны (уголовон) Кодексы 160-æм статьяйы нысангонд фыдракæнды сарæзты тыххæй бæлвырдгонд дызæрдыгдзинады уæвыны цауы ифтонг кæны æнæзакъонон хицауы æмæ йемæ цæрæг адæймаджы/адæймæгты цæрæн хæдзарæй/фатерæй кæнæ/та æндæр исбонæй æнæ тæрхондоны уынаффæйæ, министры бардзырдæй сфидаргонд фæткмæ гæсгæ рацæуын/рарвитын;

в) транспортон фæрæзы скъæрынæй сисын, кæцыйæн нæй кæнæ йын байстой скъæрыны бардæттæг документы, кæнæ кæд ис фаг бындур дызæрдыг кæнынæн, нозтджын, цæмæй уый нозты, наркотиктæ кæнæ психотропон уавæры кæй ис æмæ йæ сбæрæг кæныны нысанæй бавдисдзæн барлæвæрд гоймагмæ экспертизæмæ;

г) гоймаг наркотикон буаргъæдæй кæй спайда кодта, ууыл дызæрдыг кæнынæн фаг бындур куы уа, уæд æй бавдисдзысты барлæвæрд гоймагмæ экспертизæмæ;

(Тыхсæфтыл нымад æрцæуæд «Пъæлицæйы тыххæй» Гуырдзыстоны закъоны 17-æм статьяйы 2-аг пункты «г» дæлпункты уыцы нормативон мидис, кæцы бæлвырд кæны гоймаджы ахсты æнæмæнгдзинады ахæм цауты, кæцыты нæй тæссагдзинад гоймаджы буарæй психотропон/​наркотикон фæрæзы фæды фæтары кæнын/фæкъаддæр кæнынæй) – Гуырдзыстоны Конституцион Тæрхондоны 2024 азы 20 ноябры уынаффæ №1/3/697 – веб-фарс, 22.11.2024аз. 
д) райсы æмæ срегистраци кæны æрбацæуæг информаци фыдракæндты æмæ æндæр закъон​хæлдтыты тыххæй, æбæрæгæй сæфт гоймæгты тыххæй, æвæстиатæй сын дзуапп дæтты, регис​тра​ци кæны закъонхæлдтытæ æмæ сæ аххосджынты;

е) æххæст кæны, закъонæй нысангонд фæткмæ гæсгæ:

е.a) арæнон пъæлицæйы æмæ оперативон-фæдагурæн мадзæлттæ;

е.б) Гуырдзыстоны тугтæрхонон (уголовон) процессуалон Кодексы нысангонд сусæг фæдаг​урæн архайдтытæ (техникон фæрæзтæй электрон цæстдард, афтæ-ма сусæг видео æмæ аудио фыст, киноныв æмæ къамтæ, кæцытæй пайда кæнын зиан нæ хæссы гоймаджы цæрæн​бонæн, æнæниздзинадæн æмæ алфæмблайæн);

е.в) техникон-криминалистон басгæрстытæ оперативон-фæдагурæн, административон за​къо​н​хæл​дтыты æмæ æндæр цауты;

ж) æххуыс кæны æмбæлон уагдæттæн сæфт æмæ давд хæцæнгæрзты, хæстон æрмæг æмæ техникæйы, æфсæддон мулкы ссарынæн, афтæ-ма уыцы гоймæгты  агурынæн, кæцытæ сæхи иуварс кæнынц æрсидтонты националон æфсæддон службæйæ;  
з) йæ компетенцийы фæлгæтты æххæст кæны тугтæрхонон (уголовон) процессуалон закъон​дæттынадæй нысангонд мадзæлттæ;

и) Гуырдзыстоны закъондæттæн акттæй нысангонд цауты ифтонг кæны æмбырд æмæ демон​страцийы æрурæд æмæ сæ хайадисджыты апырх кæнын;

к) гоймагæй домы закъоны домæнтæ æххæст кæнын æмæ закъонхалæн хъуыддаг ныууадзын, домæнтæ куы нæ сæххæст кæна, уæд та райсы закъоны нысангонд мадзæлттæ.

3. Пъæлицæ сæрмагонд ситуацийы, сæрмагонд уавæры кæнæ хæстон уавæры рæстæджы:

а) йæ компетенцийы фæлгæтты, архайы сæрмагонд уавæры фæстиуджытæ аиуварс кæныны, фæдагурæн-ирвæзынгæнæн мадзæлтты; хъахъхъæны хицæн гоймæгты æдасдзинад, æхсæнадон фæткы, афтæ-ма хъахъхъæны исбон æрбабырстæй дæр, æххуыс кæны зианбаййафæг æмæ æнæ​бон гоймæгтæн; йæ компетенцийы фæлгæтты хайад исы сæрмагонд ситуацийы кæнæ æфсæддон уавæры тыххæй арæзт режим æххæст кæныны, эпидеми æмæ эпизооты рæстæджы та – каран​тины мадзæлттæ æххæст кæныны;

б) сæрмагонд кæнæ æфсæддон уавæры рæстæджы йæ компетенцийы фæлгæтты ифтонг кæны паддзахады мобилизацион æмæ æрсидты пунктты æмæ оперативон-административон штабты æдасдзинады æмæ цæттæдзинады, афтæ-ма персоналы (министрады) æххæст мобилизацион цæттæдзинады;

в) райсы, æххæст кæны æмæ дæтты хъусынгæнинæгтæ барлæвæрд организацитæн дарддæры дзуаппæн æрдзон æмæ техногенон сæрмагонд уавæрты, тагъд медицинон æххуысы, æрдзон газы ифтонгады æрлæууыны, арæнæвæрд кæнæ/та ахизыны (ивд) барлæвæрд æлхъывдады нормæтæй, афтæ ма нуазыны доны ифтонгады æрæхгæд кæнæ/та æлхъывдады ивддзинæдтæ æмæ æндæр сæрмагонд уавæрты цауты тыххæй.

4. Пъæлицæ, Гуырдзыстоны паддзахадон арæны хъахъхъæныны функцимæ гæсгæ, хъуамæ æххæст кæна:

а) Гуырдзыстоны паддзахадон арæныл, арæнгæрон зæххыл, арæнгæрон зонæйы, Гуыр​дзыс​тоны денджызон тыгъдады æмæ Гуырдзыстоны юрисдикцийы дæлбар наутыл æнæзакъонон архайдтыты превенци, рабæрæг æмæ æруромын, афтæ ма Гуырдзыстоны закъондæт​тынадæй нысангонд æндæр мадзæлтты реализаци дæр;

б) Гуырдзыстоны паддзахадон арæныл гоймæгты басгæрст (уыцы нымæцы, Гуырдзыстоны закъондæттынадæй снысангонд фæткмæ гæсгæ биометрион бæрæггæнæнты бакуыст), афтæ ма æнæзакъонон миграциимæ баст процессты разамынд дæттын, æнæзакъонон миграцийы превен​ци æмæ æруромын, Гуырдзыстоны закъондæттынадæй нысангонд æндæр домæнтæ æххæст кæнын Гуырдзыстоны закъондæттынадæй миграцийы æмæ Гуырдзыстоны паддзахадон арæны сæрты ахизыны юридикон статусы тыххæй «Æхсæнадæмон хъахъæды тыххæй» Гуырдзыстоны закъонæй снысангонд процедурæтæ;

в) Иугонд Нациты Организацийы 1982 азы денджызы закъоны тыххæй Конвенцийы нысан​гонд «Тæвд фæды фæдылдзуйы бары» æххæст кæныны.
5. Йæ компетенцийы фæлгæтты æмæ Гуырдзыстоны æхсæнадæмон бадзырдтыл бындур​æвæрдæй, пъæлицæ æмбæлон уагдæттимæ иумæ, Гуырдзыстоны территорийыл æндæр бæстæты æмæ æхсæнадæмон организациты минæвæртты персоналон æмæ мулкы æдасдзинад сифтонг кæныны мадзæлттæ исы.

6. «Сывæллæтты æхсæнадæмон адавды æмбæстагон аспектты тыххæй» 1980 азы 25-æм октябры Гаагæйы Конвенцимæ гæсгæ, пъæлицæ:

а) централон органы – Гуырдзыстоны юстицийы министрады æмбæлон структурон дæл​хайады (дарддæр – централон орган) курдиатмæ гæсгæ кæнæ тæрхондоны бардзырды бындурыл бæлвырд кæны æнахъомы фактивон бынат;

б) централон органы куырдиатмæ гæсгæ кæнæ тæрхондоны бардзырды бындурыл ифтонг кæны централон органы рдыгæй процессы райдайæнæй тæрхондоны уынаффæ сæххæст кæныны онг æмгъуыдмæ æнæзакъононæй бынативд/ахст сывæллоны рдыгæй Гуырдзыстоны паддзахадон арæныл ахизынæй хибахъахъхъæныны;

в) Гуырдзыстоны закъондæттынадæй снысангонд фæткмæ гæсгæ, æххуыс кæны æвджиддоны æмæ хъомылгæнæг централон органæн Гуырдзыстонæй æнæрастæй тынативд/ахст сывæллоны Гуырдзыстонæй нысангонд Конвенцийы бадзырдаразæг паддзахады территоримæ фæстæмæ раз​дахыны фæдыл тæрхондоны уынаффæ тихмион æххæст кæныны процессы. 
7. Ацы статьяйы фыццаг пункты «к» дæлпункты нысангонд мобилон бастдзинады ифтонгады ссарыны нысанæн, пъæлицæйæн ис бар бадæттын курдиат «Электрон бастдзинады тыххæй» Гуырдзыстоны закъоны нысангонд электрон бастдзинады компанимæ, кæцы ифтонг кæны кæнæ/та лæггæдтæ кæны мобилон бастдзинады хызæгтæ æмæ фадæттæ, мобилон бастдзинады æнæлокализацигонд системæйы æххуысæй, фыстæгæн мобилон бастдзинады фæрæзты активаци кæныны факт, кæцы æндæр хуызы ахызт закъонон хицæндзинадæй æнæ гæнæндзинады фыдра​кæнды саразынæй æмæ йын æвæстиатæй фехъусын кæнын йæ активацийы факты тыххæй. Уыцы нысанæн пъæлицæйæн бар ис, ацы пункты нысангонд электрон бастдзинады компанимæ курдиат бадæттын, бахъуыды цауы, цæмæй арæнæвæрды (блокиргонды) мобилон бастдзинады ифтонгады куыст, кæцы æндæр хуызы ахызт закъонон хицаудзинадæй æнæ гæнæндзинады фыдракæнд саразынæй æмæ йын æвæстиатæй фехъусын кæна йæ арæнæвæрды тыххæй (блокир кæнын). Ацы пунктмæ гæсгæ куырдиат куы бадæтта пъæлицæ электрон документы хуызы, уæд фаг у электрон документыл квалификацион электрон штамп сæвæрын, цæмæй сбæлвырд уа йæ æнæфæцудгæдзинад æмæ æцæгдзинад.

8. Мобилон бастдзинады фæрæзты активацийы факты, телефоны номыр æмæ йæ хицауы тыххæй информацийы райсты фæстæ, мобилон бастдзинады фæрæзты активизацийы факты рæстæг æмæ бынат ацы закъоны æмæ «Электрон бастдзинады тыххæй» Гуырдзыстоны закъо​н​æй снысангонд фæткмæ гæсгæ, пъæлицæ сифтонг кæны телефоны номыры хицауы идентифи​ка​ци, æмæ йæм æрсиды пъæлицæмæ ацы закъонæй сфидаргонд фæткмæ гæсгæ, афтæ-ма æмбæлон бындуртæ куы уа, уæд курдиатдæттæгмæ мобилон бастдзинады фæрæзтæ раттын. Ацы цауы телефоны номыры хицауы фæзынд пъæлицæмæ у æнæмæнгхъæугæ.

Гуырдзыстоны 2014 азы 17 октябры закъон №2692 – веб-фарс, 31.10.2014аз.
Гуырдзыстоны 2015 азы 1 майы закъон №3556 – веб-фарс, 18.05.2015аз.
Гуырдзыстоны 2015 азы 12  июны закъон №3712 – веб-фарс, 24.06.2015аз.
Гуырдзыстоны 2015 азы 8 июлы закъон №3922 – веб-фарс,15.07.2015аз.
Гуырдзыстоны 2015 азы 11 декабры закъон №4627 – веб-фарс, 29.12.2015аз.
Гуырдзыстоны 2016 азы 22 июны закъон №5454 – веб-фарс, 12.07.2016аз.
Гуырдзыстоны 2017 азы 4 майы закъон №765 – веб-фарс, 25.05.2017аз.
Гуырдзыстоны 2017 азы 1 июны закъон №960 – веб-фарс, 20.06.2017аз.
Гуырдзыстоны 2018 азы 5 июлы закъон №3100 – веб-фарс, 11.07.2018аз.
Гуырдзыстоны 2019 азы 20 сентябры закъон №5032 – веб-фарс, 01.10.2019аз.
Гуырдзыстоны 2020 азы 17 мартъийы закъон №5768 – веб-фарс, 23.03.2020аз.
Гуырдзыстоны 2020 азы 10 июны закъон №6057 – веб-фарс, 19.06.2020аз.
Гуырдзыстоны 2020 азы 13 июлы закъон №6761 – веб-фарс, 20.07.2020аз.
Гуырдзыстоны 2022 азы 24 майы закъон №1576 – веб-фарс, 06.06.2022аз.
Гуырдзыстоны 2023 азы 21 сентябры закъон №3515 – веб-фарс, 12.10.2023аз.
Гуырдзыстоны 2023 азы 15 декабры закъон №4002 – веб-фарс, 26.12.2023аз.
Гуырдзыстоны Конституцион Тæрхондоны 2024 азы 20 ноябры уынаффæ №1/3/697 – веб-фарс, 22.11.2024аз.
Гуырдзыстоны 2025 азы 6 февралы закъон №276 – веб-фарс, 06.02.2025аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Сæр IV
Пъæлицæйон мадзæлттæ  
Статья 18. Пъæлицæйы превенцион æмæ фæткхалæнтыл реагирады мадзæлттæ 
1. Цæмæй æхсæнадон æдасдзинад æмæ фæткæн тæссаг ма уа, кæнæ уыдон хæлд ма æрцæуой, уый тыххæй пъæлицæ йæ компетенцийы фæлгæтты хъуамæ æххæст кæна ахæм превенцион мадзæлттæ:

а) гоймаджы æрфарст;

б) гоймаджы идентификаци;

в) гоймаджы æрхонын;

г) уæлæнгай басгæрст æмæ бабæрæг;

д) специалон басгæрст æмæ бабæрæг;

е) специалон пъæлицæйы контроль;

ж) бынатæй ацæуыны курдиат æмæ бæлвырд территоримæ бацæуыны тобæ;

з) гоймаджы кæнæ транспортон фæрæзы змæлды арæнæвæрд кæнæ дзаумайы фактивон хица​уы арæнвæрд;

и) автоматикон фототехникæйы (радары) æмæ видеотехникæйы пайда кæнын;

к) техникон фæрæзты аразын æмæ сæ пайда кæнын;

л) оперативон-фæдагурæн мадзæлттæ æххæст кæнын.

2. Пъæлицæ хъуамæ æххæст кæна мадзæлттæ, цæмæй реагир кæна закъоны хæлдтыты фæдыл ацы закъоны бындурыл, Гуырдзыстоны закъондæттынад административон хæлдтыты æмæ туг​тæр​хоны (уголовон) барады сферæйы æмæ æндæр нормативон актты бындурыл.

3. Пъæлицæйы кусæг хæсджын у, кæд æмæ йæ æддаг нысæнттæй пъæлицæйы кусæгæй сбæ​рæг кæнын нæй гæнæн, уæд гоймагмæ бавдиса йæ барты бæлвырдгæнæг документ, кæд æмæ уый нæ хъыгдары пъæлицæйы функцитæ æххæст кæныны.

4. Закъонхæлдтыты превенцион æмæ реагиргæнæн мадзæлттæ æххæст кæнгæйæ пъæлицæ хъуамæ нымайа æнахъомты сæрмагонд миниуджытæ æмæ хуыздæр интерестæ.

Гуырдзыстоны 2015 азы 12  июны закъон №3712 – веб-фарс, 24.06.2015аз. 
Статья 19. Гоймаджы æрфарст 
1. Пъæлицæйы кусæгæн ис бар æхсæнадон æдасдзинады хъахъхъæды нысанæй сбæлвырд кæна гоймаджы ном æмæ мыггаг æргомæй æмæ æвæрцонæй уыцы гоймагæй, уый тыххæй уымæн йæ бон у æрурома уый, бафæрса персоналон бæрæггæнæнтæ æмæ æрдома гоймагон бæлвырдгæнæн документы бавдисын, кæд:  
а) гоймагæн ис агурæг кæнæ æбæрæгæй сæфт гоймаджы идентон æддаг бакасты нысæнттæ;

б) ис фаг бындуртæ, цæмæй ахъуыды кæнæм, гоймаг фыдракæнд кæй сарæзта кæнæ йæ сараз​дзæн;

в) гоймаг ис специалон режимы дæлбар территорийыл кæнæ объектыл кæнæ специалон пъæ​ли​цæйы контролы æххæст кæныны бынаты;

г) гоймагæн йемæ ис «Хæцæнгарзы тыххæй» Гуырдзыстоны закъонæй нысангонд хæцæнгарз, кæцыйы хæссынæн дæр хъæуы специалон барлæвæрд æмæ ацы хæцæнгарз хæссыны бары æндæр хуызы сбæлвырд кæнæн нæй;

д) гоймаг уæвы фыдракæнды кæнæ фæндагон-транспортон кæнæ æндæр сæрмагонд цауы бынатыл;

е) гоймаджы кæнæ транспортон фæрæзы æддагон нысæнттæ кæнæ гоймаджы архайдтытæ амонынц йæ гæнæндзинады хайадист фыдракæнды.

11. Пъæлицæйæн бар ис сбæрæг кæна æмбæлон гоймаджы тыххæй бæрæггæнæнтæ мини​ст​рады информацион базæты, ацы статьяйы фыццаг пункты нысангонд мадзал æххæст кæнгæйæ, уыцы нымæцы, æнхъæлцау агурæг гоймаджы, æбæрæгæй сæфт гоймаджы кæнæ æнæзакъононæй Гуырдзыстоны территорийыл цæрæг фæсарæйнаг гоймаджы идентификацийы нысанæн кæнæ байсты факты басгарыны нысанæй кæнæ гоймагæн барты æруромын.

2. Пъæлицæйы кусæгæн ис бар гоймаг æрфæрсын, кæд æмæ йын ис фаг бындуртæ, цæмæй йæм ис информаци, кæцы æнæмæнгхъæуæг у пъæлицæйы функцитæ æххæст кæнынæн. Гойма​джы рдыгæй информацийы лæвæрд у барвæндон, ацы закъоны 17-æм статьяйы 8-æм пункты ны​сангонд цауæй дарддæр. Ацы мадзалæй пайда кæнæн ис 14 азы онг кæуыл цæуы, ахæм гоймагæн æрмæстдæр ныййарæджы кæнæ æндæр закъонон минæвары хайадистæй.

3. Гоймагæн хъуамæ бамбарын кæной пъæлицæйы мадзал æххæст кæныны бындуртæ, кæд æмæ уый пъæлицæйы нæ бахъыгдардзæн ацы закъонæй йын цы функцитæ лæвæрд цæуынц, уыдон æххæст кæнын. Ацы статьяйы 2-аг пункты нысангонд æрфарсты цауы, гоймагæн хъуамæ фехъусын кæной, ацы мадзалы æххæст кæныны размæ, уый хайадист кæй у барвæндон ацы закъоны 17-æм статьяйы 8-æм пункты нысангонд цауæй дарддæр.

Гуырдзыстоны 2021 азы 1 декабры закъон №1036 – веб-фарс, 06.12.2021аз.
Гуырдзыстоны 2022 азы 24 майы закъон №1576 – веб-фарс, 06.06.2022аз.
Статья 20. Гоймаджы идентификаци  
1. Пъæлицæйæн ис бар сбæрæг кæна гоймаджы ацы закъоны 19-æм статьяйы фыццаг пункты нысангонд цауы æхсæнадон æдасдзинад хъахъхъæныны нысанæн, кæд гоймаджы идентификаци сбæлвырд кæнын нæй гæнæн кæнæ уый баст у сæрмагонд зындзинæдтимæ уыцы пункты нысангонд превенцион мадзæлттæ æххæст кæнгæйæ, кæнæ та ис фаг бындуртæ ахъуыды кæнынæн, цæмæй гоймаджы рдыгæй лæвæрд бæрæггæнæнтæ кæнæ/та гоймагон бæлвырдгæнæг документтæ нæ æвдисынц уый ном æмæ мыггаг æмæ гоймаджы идентификаци æнæмæнг​хъæугæ у фыдракæнды превенцийæн, кæнæ та ис фаг бындуртæ, цæмæй ахъуыды кæнæм, æмæ ацы гоймагæн кæй ис комкоммæ бастдзинад æрцæугæ фыдракæндимæ.

2. Гоймаджы сбæрæг кæныны мадзæлттæ сты:

а) æнгуылдзы æмæ къухы фæдтæ исын;

б) къам исын;

в) характерон физикон миниуджытæ фыссын;

г) бæрзæнд барæн;

д) хъæлæс ныффыссын;

е) министрады информацион базæты бæрæггæнæнтæ сбæрæг кæнын;

ж) æндæр биометрион бæрæггæнæнты сфыст.
3. Гоймаджы идентификацион мадзал æххæст кæныны размæ, уыцы гоймагæн хъуамæ лæ​вæрд æрцæуа фадат барвæндонæй сбæлвырд кæна йæхи æмбæлон æмгъуыдмæ.

4. Гоймаджы идентификацион мадзал æххæст кæнгæйæ, пъæлицæйы кусæг сараздзæн прото​кол, кæцыйы æвдыст цæуынц мадзал æххæст кæныны бындуртæ æмæ æппæт нысаниуæ​г​джын фактон уавæртæ. Протоколыл йæ къух æрфысдзæн мадзал æххæстгæнæг пъæлицæйы кусæг æмæ мадзалы адресат. Мадзалы адресат протоколыл къух æрфыссыныл куы нæ сразы уа, уæд протоколмæ хаст цæуы æмбæлон фыст. Мадзалы адресатæн ис бар протоколы банысан кæнын, кæцыйы хъуамæ сбæлвырд кæна йæ къухфыстæй.

5. Ацы статьяйы 4-æм пункты нысангонд протоколы ныффыссын æнæмæнг нæу Гуыр​дзыстоны паддзахадон арæныл гоймæгты инспектирады кæнæ/та сæрмагонд электрон програм​мæйы фæрцы ацы статьяйы нысангонд мадзалы æххæст кæныны цауы.

6. Ацы статьяйы 5-æм пункты нысангонд цауы гоймагæн ис бар 3 боны æмгъуыдмæ минист​радмæ бадæттын курдиат æмæ йæ ныхмæ ист мадзæлтты тыххæй фыстæй æрдома акт.

7. Министр сфидар кæны ацы статьяйы нысангонд гоймаджы идентификацийы мадзæлттæ æх​хæст кæныны фæтк, уыимæ бæрæггæнæнты сбæлвырд кæнын сæрмагонд электрон програм​мæйы.

Гуырдзыстоны 2021 азы 1 декабры закъон №1036 – веб-фарс, 06.12.2021аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 21. Гоймаджы æрхуынд  
1. Пъæлицæйæн ис бар æрбахонын гоймаджы пъæлицæйы хайадмæ интервью райсынмæ хъу​сынгæнинагæй, кæд:

а) ис фаг бындур, цæмæй ахъуыды кæнæм, гоймагмæ кæй ис æнæмæнгхъæуæг информаци, кæцы æххуыс кæндзæн пъæлицæйæн йæ функцитæ æххæст кæныны;

б) уый хъæуы æндæр гоймаджы идентификацийы мадзæлттæ æххæст кæнынæн.

2. Хъусын кæнгæйæ, гоймагæн хъуамæ бамбарын кæной æрхуынды бындуртæ.

3. Æрхуынды тыххæй гоймагæн фехъусын кæнгæйæ, гоймагæн æмбарын кæнын хъæуы, пъæлицæйы хайадмæ æрхонын æмæ пъæлицæйы хайадæй рацæуын кæй сты барвæндон ацы за​къоны 17-æм статьяйы 8-æм пункты нысангонд цаутæй дарддæр.

4. Гоймаджы æрхонгæйæ нымад цæуынц йæ куыстадон хæсты миниуджытæ æмæ сæрмагонд интересты спецификæтæ.

5. Æнахъомы æрбахонын бар ис æрмæстдæр ныййарджытимæ кæнæ закъонмæ гæсгæ минæваримæ иумæ.

6. Æрхонгæ хистæр гоймаджы пъæлицæйы хайады уæвыны рæстæг 4 сахатæй фылдæр нæу, æнахъомы та – 2 сахатæй.

7. Арæзт æрцæудзæн интервьюйы протокол хуынд гоймагимæ интервьюйы фæдыл, кæцыйыл йæ къух æрфысдзæн хуынд гоймаг, фæлæ кæд хуынд гоймаг у æнахъом – афтæ-ма йемæ уæвæг ныййарæг кæнæ закъонон минæвар дæр, æмæ протокол аразæг пъæлицæйы кусæг. Хуынд гойма​гимæ интервьюйы протоколы хъуамæ фыст уа интервьюйы адресат, интервьюйы бын​дур​тæ, хуынд гоймаджы барты æмбарынгæнæн æмæ æндæр фактон уавæртæ. Хуынд гоймаг куы не сразы уа интервьюйы протоколыл йæ къух æрфыссыныл, уæд протоколмæ æрцæудзæн хаст æмбæлон фыст. Æрхонгæ гоймагæн ис бар протоколы банысан кæнын, кæцы хъуамæ фидаргонд æрцæуа къухфыстæй.

Гуырдзыстоны 2022 азы 24 майы закъон №1576 – веб-фарс, 06.06.2022аз.
Статья 22. Уæлæнгай басгæрст æмæ бабæрæг 
1. Гоймаджы уæлæнгай басгæрст нысан кæны йæ уæлæдарæсы æрмæст æддаг уæлцъар къух​æй, сæрмагонд кусæнгарзæй кæнæ мадзæлттæй æвналын.

2. Пъæлицæйы кусæгæн ис бар æрлæууын кæна гоймаджы уæлæнгай басгæрсты нысанæн превенцион мадзæлттæ æххæст кæныны фæлгæтты, кæд:

а) ис фаг бындур, цæмæй ахъуыды кæнæм, гоймаг ахæм дзаума кæй хæссы, кæцыйы ласын арæнæвæрд у, кæнæ та йæ цæрæнбон æмæ æнæниздзинадæн, кæнæ æндæр гоймаджы цардæн тæссаг чи у, ахæм;

б) гоймаг ис ацы закъоны 23-аг статьяйы нысангонд сæрмагонд режиммæ гæсгæ территори кæнæ объекты хæстæг 20 метры радиусы;

в) ис фаг бындур, цæмæй ахъуыды кæнæм, æмæ Гуырдзыстоны территорийыл æнæзакъонæй уæвæг гоймæгтæ æмбырд кæнынц, агурæг гоймæгтæ æмбæхсынц, кæнæ та гæнæн ис æмæ æрцæ​уа фыдракæнд.

3. Уæлæнгай басгæрст æххæст кæны æмбæлон æрды пъæлицæйы кусæг. Тагъд æнæмæнг​дзинады рæстæджы, уæлæнгай басгæрст кæцыфæнды пъæлицæйы кусæгæн дæр гæнæн ис æрм​æс​т​дæр сæрмагонд кусæнгарз кæнæ фæрæзæй æххæст кæна.

4. Пъæлицæйы превенцион æххæстбарты фæлгæтты пъæлицæйы кусæгæн ис бар дзаумæттæ кæнæ транспортон фæрæзы уæлæнгай басгæрст сæххæст кæнын, кæд:

а) уый æххæст кæны уæлæнгай басгæрст ацы дзаумайы кæнæ транспортон фæрæзы фактивон хицауы;

б) ис фаг бындуртæ, цæмæй æнхъæл уæм, æмæ ацы транспортон фæрæзы кæй ис закъонхалæг кæнæ æнæзакъонæй ахст гоймаг;

в) ис фаг бындуртæ, цæмæй уырна, транспортон фæрæзы кæй ис ахæм дзаума, кæцыйы хъæ​уы æрцахсын; 

г) ис фаг бындуртæ, цæмæй хъуыды кæнæм, æмæ дзаума кæнæ транспортон фæрæз ис ахæм ран, цыран гæнæн ис æмæ æрцæуа фыдракæнд, цæмæй уый превенцийæн хъæуы уæлæнгай басгæрст.

5. Дзаума кæнæ транспортон фæрæзы уæлæнгай басгæрст нысан кæны дзаумайы кæнæ/та транспортон фæрæзы визуалонæй басгæрст, транспортон фæрæзы цауы та – афтæ-ма уый багажникы визуалон басгæрст дæр.

6. Дзаума кæнæ транспортон фæрæзы фактивон хицау кæнæ йæ бинонты уæнг хъуамæ уа дзаумайы кæнæ транспортон фæрæзы уæлæнгай басгæрсты рæстæджы.

7. Пъæлицæйы кусæг хæсджын у бамбарын кæна гоймагæн ацы статьяйы нысангонд мадзалы закъондзинад бахъаст кæныны бар.

8. Гоймаджы æрлæууын кæныны рæстæг æрлæуды моментæй 30 минутæй фылдæр ма хъуамæ уа.

9. Ацы статьяйы нысангонд мадзал æххæст кæнгæйæ, пъæлицæйы кусæг сараздзæн протокол. Протоколыл къух хъуамæ æрфысса протокол аразæг пъæлицæйы кусæг æмæ мадзалы адресат, æмæ уыцы цауы, кæд æмæ мадзалы адресат нæй дзаумайы кæнæ транспортон фæрæзы басгæрсты/бабæрæгы бынаты, уæд протоколыл йæ къух æрфысдзæн уый бинонты уæнг, фæлæ мадзалы адресат басгæрсты/бабæрæгы бынаты куы нæ уа, уæд та сыхаг. Протоколы нысангонд цæуынц мадзалы хайадисджытæ æмæ фактон уавæртæ. Уыцы цауы, кæд æмæ мадзалы адресат нæ разы кæны протоколыл йæ къух æрфыссын, уæд æмбæлон фыст æрцæудзæн протоколы. Протоколыл йæ къух чи æрфыссы, уымæн ис бар протоколы фиппаинаг саразын, кæцы хъуамæ уа къухфыстæй сбæлвырдгонд. Кæд æмæ нæй гæнæн сбæрæг кæнын, басгæрст/æркæсинаг дзаумайы кæнæ транспортон фæрæзы хицау чи у, уый, уæд пъæлицæйы кусæг хъуамæ æххæст кæна ацы статьяйы нысангонд мадзал æнæ ацы пункты нысангонд гоймæгты хайадистæй.

10. Кæд æмæ уæлæнгай басгæрсты рæстæджы басгарыны бындур æвзæры, уæд пъæлицæйы кусæг ауадздзæн басгæрст Гуырдзыстоны тугтæрхонон (уголовон) процессуалон Кодексы сны​сангонд процедурæмæ гæсгæ.

Статья 23. Специалон басгæрст æмæ бабæрæг  
1. Специалон басгæрст æмæ бабæрæг, куыд превенцион мадзал, нысан кæны гоймаджы, дзау​ма​йы кæнæ транспортон фæрæзы басгæрст æмæ бабæрæг специалон режиммæ гæсгæ террито​рийыл кæнæ объектыл, кæцытæ сты æнæмæнгхъæуæг дзаума рабæрæг кæнынæн, афтæ-ма дзаумайы æууæлтæ сбæрæг кæнынæн. специалон режимы уæвæг территориты æмæ объектты ном​хыгъд Гуырдзыстоны хицауад бæлвырд кæны.

2. Пъæлицæйæгтæ, сæ компетенцийы фæлгæтты, превенцион мадзалы хуызы гоймаджы специ​алон басгæрст æмæ бабæрæгы æххæст кæнынц æрмæстдæр уæд:

а) кæд ис фаг бындур, цæмæй æнхъæл уæм, æмæ гоймаг хæссы ахæм дзаума, кæцыйы дарын уыдзæн фыдракæнд кæнæ сæрмагонд режимы дæлбар территорийыл кæнæ объектыл сфидар​гонд фæткхалæн;

б) уый æнæмæнгхъæугæ у æвæрæз уавæры гоймаджы ном æмæ мыггаг сбæлвырд кæнынæн;

в) гоймаг цæуы контролы арæныл ахизæн пункты Гуырдзыстоны закъондæттынадæй нысанг​онд процедурæмæ гæсгæ.

3. Гоймаджы специалон басгæрст æмæ бабæрæг æххæст кæны æмбæлон æрды пъæлицæйы кусæг, æрмæст уыцы цауты йеддæмæ, кæд æмæ æмбæлон æрды пъæлицæйы кусæджы специалон басгæрст æмæ гоймаджы басгæрсты реализаци конкретон цауы сæрмагонд тыхархайд домы. Гоймаджы специалон басгæрсты æмæ бабæрæгы хицæнхуыз æрды пъæлицæйы кусæгы рдыгæй æххæст кæнын уагъд цæуы æрмæст  æрмæстдæр сæрмагонд кусæнгарзæй кæнæ фæрæзтæй.

4. Пъæлицæйæгтæ, сæ компетенцийы фæлгæтты, ацы закъоны 22-аг статьяйы 4-æм пункты нысангонд цауты уæлæмхас мадзалы хуызы æххæст кæнынц специалон басгæрст æмæ бабæрæг дзаумайы кæнæ транспорты фæрæзы.

5. Æххæстгонд цæуы науы специалон басгæрст æмæ бабæрæг:

æ) тырысайы паддзахады сбæрæг кæнын;

б) науы экипаж æмæ бæлццæтты сбæрæг кæныны тыххæй;

в) науы æдасдзинады, навигацион æххуысгæнæг фæрæзты, æрдзхъахъхъæнынады æмæ царды уавæрты дунеон стандарттæм гæсгæ æмбæлынц æви нæ, уый сбæрæг кæныны тыххæй.

6. Дзаума кæнæ транспортон фæрæзы фактивон хицау кæнæ йæ бинонты уæнг хъуамæ уа ацы дзаумайы кæнæ транспортон фæрæзы специалон басгæрсты æмæ æркасты.

7. Ацы статьяйы 4-æм æмæ 5-æм пунктты нысангонд цауты пъæлицæйы кусæг хæсджын у гоймагæн бамбарын кæна мадзалы закъондзинады тыххæй хъаст бадæттыны бар.

8. Кæд æмæ специалон басгæрсты æмæ бабæрæгы рæстæджы басгæрсты бындур фæзына, уæд пъæлицæйы кусæг ауадзы басгæрст Гуырдзыстоны тугтæрхонон (уголовон) процессуалон Коде​ксы снысангонд фæткмæ гæсгæ.

Статья 24. Специалон пъæлицæйы контроль 
1. Гоймагыл, дзаумайыл кæнæ транспортон фæрæзыл специалон пъæлицæйы контроль æх​хæст цæуы, кæд æмæ ис фаг бындур æнхъæлцæн, цæмæй фыдракæнд кæнæ æндæр закъоныхæлд æрцыд кæнæ æрцæудзæн.

2. Специалон пъæлицæйы контроль у ахæм басгæрст, кæцыйы пъæлицæ æххæст кæны раз​вæлгъау æвзæрст территорийыл æмæ бæлвырд рæстæгмæ, афтæ-ма æмбæлон территорийыл æнæмæнгхъæуæгдзинады цауты æмæ бæлвырд рæстæгмæ, цæмæй къухы бафта ацы статьяйы фыццаг пункты нысангонд басгæрст.

3. Специалон пъæлицæйы контролы æххæст кæныны тыххæй фыст бардзырд дæтты министр, фæлæ  æнæаргъæвгæ æнæмæнгхъæуæгдзинады цауы та æмбæлон дзыхæй бардзырд дæтты мини​стр кæнæ уый бардзырдæй снысангонд бæрнон гоймаг. Ахæм ныхасæй бардзырд хъуамæ фыст æрцæуа 24 сахаты æмгъуыдмæ. 
4. Специалон пъæлицæйы контролы рæстæджы æххæст цæуы ацы закъоны 22-аг статьяйы фыц​цаг æмæ 5-æм пунктты нысангонд басгæрст æмæ бабæрæг.

5. Специалон пъæлицæйы контролы рæстæджы пъæлицæйы кусæг хъуамæ уа ифтонггонд формæйы дарæсыл бафидаргонд иу видеоисæн техникæимæ.
Статья 25. Бынаты ныууадзыны домæн æмæ конкретон территоримæ бахизыны тобæ 
1. Пъæлицæйы кусæгæн бар ис, цæмæй гоймагæй æрдома, бæлвырд рæстæгмæ ацæуа бæрæг бынатæй, кæнæ та йын тобæ кæна бæлвырд территоримæ бацæуын, кæд æмæ уый æнæмæнг​хъæуæг у тæссагдзинады превенцийæн.

2. Ацы статьяйы фыццаг пункты нысангонд арæнæвæрд гæнæн ис адарддæр уа, цалынмæ тæссагдзинад аиуварс уа, уæдмæ.

3. Ацы статьяйы нысангонд мадзæлттæ æххæст кæныны фæстиуæгæн гоймагæн йæхи цæрæн бынатæй пайда кæныны бар дæргъвæтин рæстæгмæ арæнæвæрд ма хъуамæ расайа.

Статья 26. Гоймаджы кæнæ транспортон фæрæзы змæлды кæнæ дзаумайы фактивон хицаудзинады арæнвæрд  
1. Пъæлицæйæн ис барлæвæрд, Гуырдзыстоны закъондæттынадмæ гæсгæ, рæстæгмæ арæн кæна гоймаджы змæлд:

а) кæд гоймаг йæхи цæрæнбонæн æмæ æнæниздзинадæн, кæнæ æндæр гоймаджы цæрæн​бонæн тæссагдзинад аразы йæ архайдæй;

б) гоймаг ацы закъоны 25-æм статьяйы нысангонд домæны нæ сæххæст кæныны цауы;

в) фыдракæнд кæнæ административон барадхæлд ма æрцæуа, уый тыххæй.

2. Пъæлицæйæн бар ис, Гуырдзыстоны закъондæттынадмæ гæсгæ, рæстæгмæ арæнæвæрд дзау​майы фактивонæй дарыны кæнæ транспортон фæрæзы змæлды тæссагдзинады превенци​йæн, кæд æмæ дзы гоймаг йæхи цæрæнбонæн кæнæ/та æнæниздзинадæн тæссагдзинад хæс​сынæн кæнæ æндæр гоймаджы исбонæн зиан хæссынæн гæнæн ис æмæ спайда кæна.

3. Дзаумайы фактивонæй дарыны арæнæвæрд æххæстгонд цæуы дзаумæттæ æцæг хицауæй байсгæйæ, уый æрвитæггаг кæнæ йæ ласыны арæнæвæрдæй, кæнæ æндæр фæрæзтæй.

4. Гоймаджы бынативды æмæ дзаумайы æрбаласын кæнæ аласыны рæстæгмæ арæнæвæрд хъуамæ æвæстиатæй урæд æрцæуа, кæд æмæ ацы мадзал æххæст кæнынæн бындур нал ис, уæд.

Статья 27. Автоматикон фото-техникæйы (радары) æмæ видео-техникæйы пайдакæнын 
1. Пъæлицæйæн бар ис, Гуырдзыстоны закъондæттынадæй сфидаргонд фæткмæ гæсгæ, фор​мæ​тыл, транспортон фæрæзыл, фæндæгтыл, бæстыхæйтты æддаг периметрыл, Гуырдзыстоны арæнгæрон зонæйы æмæ Гуырдзыстоны денджызон тыгъдады, афтæ ма видеоавтоматикон æмæ æндæр хи кусæнгæрзты монтаж кæнын/æвæрын æмæ спайда кæнын фото- æмæ видео ифтонг​гæрзтæй, сæрмагондæй: 

а) фыдракæнды превенцийы нысанæн, афтæ гоймæгты æдасдзинады æмæ исбонады, æхсæ​надон æдасдзинады æмæ æнахъомты зианхæссæг æндæвдадæй бахъахъхъæныны тыххæй;

б) фæндагон змæлды фæткы хъахъхъæды ифтонгадæн;

в) Гуырдзыстоны паддзахадон арæн бахъахъхъæнын, афтæ-ма арæнгæрон зонæйы æмæ арæн​гæрон хаххы фыдракæнды æмæ æндæр барадхæлдты превенцийы, рабæрæг кæныны, скуынæг кæныны æмæ гоймæгты æдасдзинады хъахъхъæды сифтонг кæнынæн;

г) рæстæгыл рабæрæг кæнын тæссагдзинад гоймагæн æмæ мулкæн арæныл ахизæн бынæтты.

11. Гуырдзыстоны хицауад сбæлвырд кæндзæн уыцы бæстыхæйтты æмæ конструкциты ном​хыгъд, кæцыты æддаг периметрыл æнæмæнгхъæугæ у автоматикон фото- кæнæ/та видео ифтон​гады монтаж/æвæрын, афтæ-ма снысангонд автоматикон фото- æмæ видео ифтонггарзы техни​кон миниуджытæ æмæ эксплуатацийы фæтк.

2. Ацы статьяйы фыццаг пункты нысангонд цауты монтажгонд/æвæрд автоматикон фотоиф​тонгады (радары) æмæ видеоифтонгады тыххæй информаци æвдыст цæуы уынгæг бынаты, ацы статьяйы 3-аг пункты нысангонд цауæй дарддæр.

3. Фæндагон змæлды æдасдзинад сифтонг кæныны тыххæй, Гуырдзыстоны мидхъуыддæгты министрады патрульон пъæлицæйы департаменты директоры бындурæвæрд бардзырдæй бæрæг​гонд арæнæвæрд нымæцы фæндагон участоктыл, пъæлицæйæн бар ис смонтаж кæнын/сæвæрын фото- æмæ видео ифтонггарз æмæ æнæстационарон (змæлгæ) тагъдады барæн фæрæзтæ авто​транспортон фæрæзыл, кæцытæн нæй æмбæлон идентификацион нысæнттæ. Ацы цауы, информаци фото- æмæ видео ифтонггарзæй (радарæй) гæнæн пайда кæныны тыххæй хъуамæ æвдыст æрцæуа æмбæлон фæндаджы хайы бахизæны æмæ рацæуæны. Пъæлицæйы æмбæлон идентификацион нысæнттæ кæмæн ис, ахæм автотранспортон фæрæзæй автоматикон фото- æмæ видео ифтонггарзæй (радарæй) пайда кæнгæйæ, фæндаджы хайы информаци амонын æнæмæнг​хъæугæ нæу.

4. Æмбæлон идентификацион нысæнттæ кæмæн нæй, ахæм пъæлицæйы пайдакæнынады уæ​вæг автотранспортон фæрæзыл монажгонд/æвæрд автоматикон фото- æмæ видеотехникæйы пай​да кæнын (комкоммæ фыст), афтæ ма æнæстационарон (змæлгæ) тагъдады барæн ифтонг​гарзæй пайда кæнын (комкоммæ исын) бар ис æрмæстдæр ацы статьяйы 3-аг пунктмæ гæсгæ нысангонд фæндаджы хайыл. Информаци, кæцы райст æрцыд автоматикон фото- æмæ видеотехникæйы пайда кæныны фæстиуæгæн, кæцытæ æвæрд сты автотранспортон фæрæзыл, кæцытæн нæй æмбæ​лон идентификацион нысæнттæ, афтæ-ма æнæстационарон (змæлгæ) тагъдады барæн иф​тонггарзы, хъуамæ куынæггонд уа йæ райсты фæстæ иуылæрæгмæ 24 сахатмæ, æрмæстдæр ахæм цауты йеддæмæ, кæд æмæ райсгæ информаци æвдисы хæлд Гуырдзыстоны админист​ративон фæткхалды Кодексы банысангонд фæндагон змæлды уагæвæрдтæ æмæ архивгонд цæуы тæрхондонон процессты ауадзынæн, Гуырдзыстоны закъондæттынадæй снысангонд процеду​рæмæ гæсгæ. Кæд æмæ райсгæ информацийы ис фыдракæнды фæдыл бæрæггæнæнтæ, уæд информаци ист цæуы Гуырдзыстоны тугтæрхонон (уголовон) процессуалон Кодексы снысан​гонд процедурæмæ гæсгæ.

5. Пъæлицæйы пайдакæнынады уæвæг транспортон фæрæзыл, кæцытыл нæй æмбæлон идентификацион нысæнттæ, автоматикон фото- æмæ видеотехникæйы æмæ æнæстационарон (змæлгæ) тагъдадбарæн ифтонггарзы æвæрыны æмæ спайда кæныны фарстатæ, афтæ-ма бæрæг​гæнæнты бакуысты фарстатæ дæр бæрæггонд цæуы министры бардзырдæй.

Гуырдзыстоны 2017 азы 21 апрелы закъон №713 – веб-фарс, 10.05.2017аз.
Гуырдзыстоны 2019 азы 19 декабры закъон №5613 – веб-фарс, 24.12.2019аз.
Гуырдзыстоны 2021 азы 1 декабры закъон №1036 – веб-фарс, 06.12.2021аз.
Статья 28. Техникон фæрæзты арæзт æмæ пайдакæнын  
1. Пъæлицæ ацы закъоны æмæ Гуырдзыстоны æндæр закъæттæй лæвæрд æххæстбарты фæл​гæт​ты хъуамæ сараза æмæ спайда кæна техникон фæрæзтæй æмæ сифтонг кæна сæ хъахъæд æхсæнадон æдасдзинад бахъахъхъæныны нысанæн.

2. Пъæлицæйы рдыгæй спайдагонд техникон фæрæзтæ æмæ уыдонæй пайда кæныны методтæ хъуамæ ма халой адæймаджы кад æмæ намыс, ма хъуамæ халой адæймаджы бындурон бартæ æмæ сæрибардзинæдтæ, кæцытæ нымад сты Гуырдзыстоны Конституцийæ, ма хъуамæ æвзæрын кæной тæссагдзинад адæймаджы цард æмæ æнæниздзинадæн, ма хъуамæ хæссой зиан алфæм​блайæн.

3. Техникон фæрæзтæй спайда кæнын æххæстгонд цæуы Гуырдзыстоны закъондæттынадмæ гæсгæ. 

Статья 29. Оперативон-фæдагуырæн мадзæлтты æххæсткæнын  
1. Пъæлицæйы оперативон-фæдагурæн архайд регуляцигонд цæуы «Оперативон-фæдагуырдон архайды тыххæй» Гуырдзыстоны закъонæй æмæ æндæр нормативон акттæй.

2. (Ист у – 08.07.2015, № 3922).

Гуырдзыстоны 2015 азы 8 июлы закъон №3922 – веб-фарс, 15.07.2015аз.
Сæр V
Тыхмийы мадзæлттæ  
Статья 30. Тыхмийы мадзæлттæ 
Тыхмийæ æххæст кæныны мадзæлттæ сты пъæлицæйы рдыгæй физикон тыхæй, сæрмагонд фæрæзтæй æмæ зынгæхсæн æрмæгæй пайда кæнын пъæлицæйы функцитæ æххæст кæнынæн.

Статья 31. Тыхмийы мадзæлтты пайдакæныны бар  
1. Цæмæй пъæлицæйæн лæвæрд функцитæ æххæстгонд æрцæуой, уый тыххæй пъæлицæйы кусæгæн бар ис спайда кæна пропорционалон æмæ эффективон тыхмийы мадзæлттæй æрмæстдæр æнæмæнгхъæуæг цауты, ахæм интенсивондзинадæй, кæцы ифтонг кæны закъонон нысаны æххæст кæныны.

2. Пъæлицæйы кусæгæн бар ис æхсæнгарзæй æмæ сæрмагонд фæрæзтæй пайда кæнынæн, æрмæстдæр уæд, кæд æмæ рацыд специалон ахуыртæ.

3. Пъæлицæйы кусæг хæсджын у гоймагæн рагацау бафæдзæхсын физикон тыхæй, специалон фæрæзтæй æмæ зынгæхсæн æрмæгæй пайда кæныны тыххæй, раттын æмбæлон рæстæг йæ закъонон домæны сæххæст кæнынæн, æрмæст уыцы цауты йеддæмæ, кæд æмæ фæстиуæг гæнæн ис æмæ расайа адæймаджы кæнæ/та пъæлицæйы кусæджы цæрæнбон æмæ æнæниздзинадæн зиан æрхæссын кæнæ æндæр уæззау фæстиуджытæ, кæнæ ныртæккæйы уавæры ахæм фæдзæхст æнæраст у кæнæ æнæамалдзинад у.

4. Тыхмийæ æххæстгæнæн мадзалы хуыз æмæ интенсивондзинад бæрæггонд цæуы конкретон ситуацийы, барадхæлды уагахасты æмæ барадхалæджы индивидуалон миниуджытæм гæсгæйæ. Уымæй уæлдай ма, тыхмийы мадзæлттæй пайда кæнгæйæ пъæлицæйы кусæг хъуамæ архайа, цæмæй æрцæугæ зиан уа минималон æмæ пропорционалон.

5. Пъæлицæйы кусæг хæсджын у, цæмæй фыццаг æххуыс бакæна тыхмийы мадзæлттæй пай​да кæнгæйæ зианбаййафæг гоймагæн.

6. Пъæлицæйы кусæгæн тобæгонд у ахæм фæрæзæй пайда кæнын, кæцы гоймаджы карз сахъат​дзинады расайы, баст у æнæбындурон рискимæ кæнæ та Гуырдзыстоны закъондæт​тын​адæй тобæгонд у.

Статья 32. Физикон тых пайдакæнын  
1. Пъæлицæйы кусæгæн ис бар спайда кæна физикон тыхæй, уыцы нымæцы сæрмагонд хæс​тон техникæйæ, йæхи кæнæ/та иннæты æдасдзинад сифтонг кæнынæн, фыдракæнд кæнæ/та адми​нистративон фыдракæнд ма æруадзынæн, фыдракæнд кæнæ/та административон фыдра​кæнд чи сарæзта, уыцы гоймаджы ахсынæн, кæд æнæтыхмийы методтæй пайда кæнын нæ фæразы, уæд пъæлицæйы кусæгæн закъон цы функци снысан кодта, уый æххæст кæны.

2. Пъæлицæйы кусæг хæсджын у фехъусын кæна комкоммæ хистæрæн æмæ прокурорæн, физикон тыхæй пайда кæныны фæстиуæгæн гоймаджы зианы тыххæй, æрмæст уыцы цауты йеддæмæ, кæд æмæ хистæрæн æмæ прокурорæн зиан фехъусын кæнын æнæамалдзинад у, баст у сæрмагонд зындзинæдтимæ кæнæ та къуылымпы кæны пъæлицæйы функцитæ æххæст кæнын.

3. Кæд физикон тых гоймæгты æбæрæг къорды ныхмæ пайдагонд цæуы, уæд уый тыххæй хистæр бæрнон кусæг хъуамæ фехъусын кæна æвæрцон хистæрæн æмæ прокурорæн.

Статья 33. Специалон фæрæзты пайдакæнын  
1. Пъæлицæйы кусæг пайда кæны пассивон æмæ активон специалон фæрæзтæй æхсæнадон æдасдзинад æмæ фæтк хъахъхъæныны тыххæй.

2. Пассивон сæрмагонд фæрæзтæ ифтонг кæнынц пъæлицæйы кусæджы кæнæ/та уый рдыгæй хъахъхъæнинаг гоймаджы цæрæнбоны æмæ æнæниздзинады хъахъхъæныны. Ахæм специалон фæрæзтæм хауынц: брон, каскæ, щит, противогаз æмæ буар хъахъхъæныны æндæр специалон фæрæзтæ.

3. Активон специалон фæрæзтæ цыбыр рæстæгмæ къуылымпы кæнынц гоймаджы тых пъæ​лицæйы кусæджы ныхмæ лæууын кæнæ/та пъæлицæйы кусæгæн æххуыс кæнын йæ пъæлицæйы функцитæ æххæст кæнынæн. Ахæм специалон фæрæзтæ сты: хъадамантæ æмæ æндæр æфхæрæн фæрæзтæ, специалон лæдзæг, цæссыгкалæн газ, цывзыйы газ, акустикон фæрæз, æнæлеталон хæцæнгæрзтæ (уыцы нымæцы, æнæлеталон бомбæ), хъæлæсон æмæ рухсы кусæнгæрзтæ психологон æндæвдадæн, тыхмийæ транспорт æрлæууын кæныны фæрæзтæ, цæлхдуртæ скуынæг кæныны фæрæзтæ, донæхсæн æмæ æндæр специалон транспортон фæрæз, специалон ахорæн, куыстуатон куыдз æмæ куыстуатон бæх, электрон тыхæй æхсæн кусæнгæрзтæ æмæ ахсынæн хыз. Нысангонд специалон фæрæзтæ пайда кæнынц:

а) хъадамантæ æмæ æндæр æфхæрæн фæрæзтæ – ахæм гоймаджы ныхмæ, кæцы сарæзта фыдракæнд кæнæ социалон тæссаг хъуыддаг, кæцы ныхмæлæуд кæны кæнæ гæнæн ис ныхмæ лæууа пъæлицæйы кусæгæн, кæнæ алидзынмæ хъавы; ахсты кæнæ ахæстоны бакæныны рæстæджы; кæд гоймагæн йæ бон у йæхицæн кæнæ иннæтæн зиан æрхæссын йæ тæссаг митæй;

б) специалон хъадаман – гоймагмæ, пъæлицæйы кусæгмæ кæнæ/та хъахъхъæд объектмæ балæбурын æруромын; фыдракæнд чи сарæзта, кæнæ æхсæнадон фæткхалæг гоймаджы ахсгæ​йæ, пъæлицæйы кусæджы закъонмæ гæсгæ домæны куы нæ сæххæст кæна, уæд; æхсæнадон фæтк массон æмæ къордон хæлдтытæ ма æруадзын; 
в) цæссыгкалæн газ, цывзыйæ газ, акустикон фæрæзтæ æмæ æнæлеталон хæцæнгæрзтæ (уыцы нымæцы, æнæлеталон бомбæ) – гоймагыл, пъæлицæйы кусæгыл кæнæ/та хъахъхъæд объектмæ ныббырсты аиуварс кæнынæн; æхсæнадон фæтк массон æмæ къордон хæлдтытæ ма æруадзын; фыдракæнд кæнæ социалон æгъдауæй тæссаг архайд чи сарæзта, ахæм гоймаджы ахстæй, кæнæ уый оккупацигонд территорийæ, транспортон фæрæзæй кæнæ бæстыхайæ ацæуын кæныны тыххæй, цыран йæхи æмбæхсы;

г) психологон æндæвдады рухсзæлон ифтонггарз – паддзахадон кæнæ/та æхсæнадон объек​тыл ныббырст бауромынæн, гоймагыл кæнæ/та пъæлицæйы кусæгыл ныббырст бауромынæн, гæрзифтонг ныхмæлæуд чи кæны, уыцы гоймаджы ахсынæн; бæстыхаймæ, зæххы хаймæ, транспортон фæрæзмæ чи бабырста, кæнæ социалон æгъдауæй тæссаг ми чи сарæзта, уыцы фыдгæнæджы ракæнынæн, æнæзакъонæй цахст гоймаджы ссæрибар кæнынæн; 

д) транспорты тыхмийæ æрлæууын кæныны фæрæз – транспортон фæрæзы тыхмийæ æруро​мынæн, кæцыйы скъæрæг нæ сæххæст кодта пъæлицæйы кусæджы домæн æрлæууыны тыххæй æмæ кæцыйы архайд дæр хæссы тæссагдзинад адæймаджы цæрæнбон æмæ æнæниздзи​надæн, кæнæ та ахæм фæрæзтæй пайда кæнын æнæмæнгхъæуæг у пропорционалон барадон хорздзи​нады бахъахъхъæныны тыххæй;

е) цæлхдуртæ аиуварс кæныны фæрæз – фыдракæнд кæнæ социалон æгъдауæй тæссаг митæ чи сарæзта, ахæм гоймаджы ахсгæйæ, æнæзакъонæй сæрибардзинадæй æфхæрд гоймаджы æх​гæд бынатæй ссæрибар кæнын; 

ж) донæхсæн, згъæрмашинæ æмæ æндæр специалон транспортон фæрæзтæ – æхсæнадон фæткы массон хæлдтытæ ма руадзынæн, паддзахадон кæнæ/та æхсæнадон объектмæ къордгай бырст бауромынæн, тыхмийæ æрлæууын кæнынæн транспортон фæрæзы, кæцыйы скъæрæг нæ сæххæст кодта пъæлицæйы кусæджы æрлæууыны домæн, гæрзифтонг фыдгæнæджы ахсынæн;

з) специалон ахорæн – фыдракæнд чи сарæзта, уыцы гоймаджы сбæрæг кæнынæн;

и) куыстуатон куыдз – æхсæнадон фæтк массон хæлдтытæ ма руадзынæн, фыдракæнд кæнæ социалон æгъдауæй тæссаг митæ чи сарæзта, ахæм гоймаджы фæдыл ацæуын æмæ йæ ахсын, ахсты кæнæ ахсыны рæстæджы æххуыс кæнын, гоймагыл кæнæ/та пъæлицæйы кусæгыл тыхми ма æруадзын;

к) куыстуатон бæх – фыдракæнд кæнæ социалон тæссаг ми чи сарæзта, ахæм гоймаджы фæдыл зилын æмæ ахсын, патрул кæнын, æхсæнадон фæткы массон хæлдтытæ ма руадзын;

л) электрошокы фæрæз – гоймагыл, пъæлицæйы кусæгыл кæнæ/та хъахъхъæд объектыл бырст ма æруадзынæн;

м) ахсæн хыз – закъонхалæджы фæдыл ацæуын, гæрзифтонг бырсты бакъуылымпы кæнынæн,  фыдгæнæджы ахсынæн.

4. Пъæлицæйы кусæг хæсджын у фехъусын кæна æвæрцон хистæрæн æмæ прокурорæн, специалон фæрæзтæй пайда кæныны фæстиуæгæн гоймагæн цы зиан æрцæуа, уый тыххæй, æрмæст уыцы цауты йеддæмæ, кæд æмæ зиан кæнæ зианы тыххæй фехъусын кæнын æвæрцон хистæрæн æмæ прокурорæн нæй гæнæн, баст у сæрмагонд зындзинæдтимæ кæнæ хъыгдары пъæлицæйы функцитæ æххæст кæныны.

5. Æбæрæг гоймæгты къорды ныхмæ специалон фæрæзæй пайдагонд куы æрцæуа, уæд разамонæг бæрнон гоймаг хъуамæ фехъусын кæна æвæрцон хистæрæн æмæ прокурорæн.

6. Пъæлицæйы гæрзифтонг кæныны уæвæг специалон фæрæзтæ æвæрыны, хæссыны æмæ пайда кæныны фæтк бæрæггонд цæуы министры нормативон акттæй.

Статья 34. Зынгæхсгæ хæцæнгарзы пайдакæныны бар  
1. Пъæлицæйы кусæгæн бар ис, дарын, хæссын æмæ пайда кæнын службæгæнæн æхсæнгар​зæй, афтæ-ма уæлæмхас службæгæнæн æхсæнгарзæй министры рдыгæй снысангонд фæткмæ гæсгæ дæр.

2. Министр сфидар кæны пъæлицæйы кусæджы æхсæнгарзы дарыны æмæ хæссыны фæтк.

3. Æхсæнгарзæй пассивон пайда кæныныл нымад у пъæлицæйы кусæджы рдыгæй легитимон нысаны сæххæст кæнынæн æхсæнгарзы демонстрирад.
4. Æхсæнгарзæй активон пайда кæныныл нымад цæуы æхсæнгарзæй нысанмæздæхт æхст.

5. Пъæлицæйы кусæгæн бар ис, æхсæнгарзæй пайда кæнын куыд фæстаг мадзал:

а) цардæн кæнæ/та æнæниздзинадæн тæссаг куы вæййы, уæд адæймаджы æмæ йæхи бахъахъ​хъæнынæн;

б) æнæзакъонæй ахстгонд гоймаджы ссæрибар кæнын;

в) тыхмийы архайды кæнæ уæлдай уæззау фыдракæнды тыххæй ахст гоймаджы алидзын ма бауадзын, развæлгъау фехъусын кæнгæйæ;

г) гоймаг пъæлицæйы кусæджы ныхмæ куы лæууа, уæд тыхмийы фыдракæнд ма руадзыны тыххæй;

д) хъахъхъæд объектмæ, паддзахадон органмæ кæнæ/та æхсæнадон организацимæ бырст ма æруадзынæн;

е) гоймаджы бахъахъхъæнын тæссаг цæрæгойы æрбабырстæй;

ж) транспортон фæрæзы бакъуылымпы кæнын, цæмæй йæ бауромой, кæд æмæ шофыры архайд æцæг тæссагдзинад хæссы цæрæнбонæн кæнæ/та æнæниздзинадæн æмæ шофыр нæ æххæст кæны пъæлицæйы кусæджы домæн машинæ æрлæууын кæнынæн, змæлгæ транспортон фæрæзæй змæлгæ транспортон фæрæзмæ æхсынæй дарддæр.

6. Гоймаджы ныхмæ æхсæнгарзæй активонæй пайда кæныны размæ хъуамæ уа дзыхæй фæдзæхст йæ пайда кæныны тыххæй – «Пъæлицæ, æрлæуу (сдек), кæннод дæ æхсын!», уый фæстæ та – фæдзæхстон æхст. Бахъуыды цауы гæнæн ис фæдзæхсæн æхст ма æрцæуа.

7. Æнæ фæдзæхсты æдде æхсæнгарзы пайда кæнын гæнæн ис: 
а) гæрзифтонг бырсты рæстæджы, стæй æнæнхъæлæджы бырсты рæстæджы æфсæддон тех​ни​кæйæ, кæцыфæнды транспортон кæнæ механикон фæрæзтæй;

б) уæлдай уæззау фыдракæнды тыххæй ахстгонд кæнæ ахст гоймаджы лидзыны рæстæджы транспортон фæрæзæй пайда кæнгæйæ, пъæлицæйы кусæгæн развæлгъау фехъусын кæнгæйæ;

в) гоймаг гæрзифтонг ныхмæлæуд куы кæны, уæд;

г) фæдисы сигнал раттын кæнæ æххуысмæ сидын;

д) зынгæхсæн æрмæг байсын ма руадзыны тыххæй;

е) мæлæтдзаг цæф кæнæ низæй рынчын цæрæгойы цардæн кæрон скæнын, фарста æндæр хуызы алыг кæнæн кæй нæй, уый бæрæг куы уа, уæд.
8. Зынгæхсæн æрмæгæй пайда кæнын, кæцыйæн ис мæлæтдзаг зианæй тас, спайда кæнæн ис æрмæстдæр æнæмæнгхъæуæг кæнæ/та иттæг æнæмæнгдзинады цауты.

9. Пъæлицæйы кусæгæн нæй гæнæн æхсæнгарзæй пайда кæнын, æндæр адæймæгтæн зиан æрхæссыны тас кæм ис, ахæм бынæтты, афтæ ма зынгсирвæзты æмæ рæмыгъдæй тæссаг бынæтты дæр, æнæмæнгхъæуæг кæнæ/та иттæг æнæмæнгдзинады цауты йеддæмæ.

10. Пъæлицæйы кусæг хæсджын у æвæстиатæй фехъусын кæна йæ æвæрцон хистæрæн æмæ прокурорæн æхсæнгарзæй активонæй пайда кæныны тыххæй.

11. Пъæлицæйы гæрзифтонгы цы зынгæхсæн æрмæг æмæ хæцæнгæрзтæ ис, уыдоны номхыгъд Гуырдзыстоны закъондæттынадæй фидаргонд цæуы.

Статья 35. Тыхмийы мадзæлтты пайдакæныны арæнвæрд  
1. Тобæгонд у физикон тыхæй, специалон фæрæзтæй æмæ зынгæхсæн æрмæгæй пайда кæ​нын, сывæрджындзинады, æнахъомты, цыбыр фадæтты кæнæ зæронды бæрæг нысæнттæ кæмæн ис, ахæм гоймæгты ныхмæ, æрмæст уыцы цауты йеддæмæ, кæд æмæ уыдон сты хотыхджын кæнæ къордгай бырсынц, æвдисынц хотыхджын ныхмæлæуд пъæлицæйы кусæгæн, кæцы æвзæрын кæны тæссагдзинад æндæр гоймаджы кæнæ пъæлицæйы кусæджы цæрæнбонæн æмæ æнæниздзинадæн, кæд ахæм æхст æмæ ныхмæлæуд æндæр мадзæлттæй æмæ ныхмæлæудæй нæй гæнæн бауромын.

2. Ацы статьяйы фыццаг пунктæй рацухгорнд у ахæм цау, кæд æмæ физикон тых æмæ специалон фæрæзты нæ спайда кæнынад æнæамалдзинад кæны пъæлицæйы функцийы æххæст кæнынæн.

Сæр VI

Пъæлицæйы куыст
Статья 36. Пъæлицæйы куысты фæтк  
1. Пъæлицæйы куысты фæтк бæрæггонд цæуы министры нормативон акттæм гæсгæ.

2. Пъæлицæйы кусæгæн тобæгонд у куыстурæд аразын, афтæ-ма æмбырдты æмæ демонстрациты хайадисын дæр.

3. Пъæлицæйы кусæгæн тобæгонд у политикон цæдисы уæнг уæвын.

4. Пъæлицæйы кусæгæн нæй бар исты фидгæ куыст кæнын, зонадон, педагогон кæнæ сфæлдыстадон архайды йеддæмæ, æндæр казнæйон уагдоны исты бынат ахсын кæнæ паддзахады 50%-æй фылдæр хайадистæй арæзт куыстуаты исты фидгæ куыст æххæст кæнын, æндæр бæстæйы органы кæнæ уагдоны исты бынат ахсын.

5. Пъæлицæйы куысты фæтк, ацы статьяйы фыццаг пункты куыд нысангонд у, афтæмæй министрады пъæлицæйы кусæджы кæнæ/та æндæр кусæджы бынатмæ райсын/снысан кæныны нормæтæ, аттестаци, сæрмагонд конкурс ауадзын, пъæлицæйы кусæгæн кæнæ/та министрады æндæр кусæгæн хуындад дæттыны, йæ разæнгард кæнын/дисциплинарон куыстæй æфхæрын службæйæ/куыстæй ссæрибар кæнын, пъæлицæйы кусæджы кары арæнæвæрд, пъæлицæйы кусæджы кæнæ/та министрады æндæр кусæджы юридикон уавæр æмæ куыстуаты организаци​имæ баст æндæр фарстатæ.

Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 37. Куыстмæ райсты фæтк  
1. Пъæлицæйы кусынмæ ист цæуы Гуырдзыстоны æмбæстаг, кæцыйыл 18 азы сæххæст ис æмæ кæцы зоны, ныхас кæны Гуырдзыстоны паддзахадон æвзагыл æмæ кæцыйæн йæ гоймагон æмæ профессионалон миниуджыты, ахуырады, физикон цæттæдзинады æмæ æнæниздзинады уавæрмæ гæсгæ, йæ бон у пъæлицæйы кусæджы функцитæ æххæст кæнын.

2. Пъæлицæйы кусынмæ кандидаты æвзарынц министрады кадрты хайад æмæ сæрмагонд къамис, кæцытæ бæрæг кæнынц кандидаты æнæниздзинады уавæр, физикон цæттæдзинад, ахуы​рад æмæ профессионалон миниуджытæ.

3. Пъæлицæйы куыстмæ кандидат пъæлицæйы куыстмæ бацæуыны размæ кæнæ уый фæстæ хъуамæ ацæуа сæрмагонд ахуырадон курс кæнæ ахуырадон программæ министрады академийы.

31. Министрады системæйы кусæг гоймаджы æмæ министрады системæмæ райсинаг канди​даты, стажеры, практиканты дактилоскопирад æнæмæнгхъæуæг у. Дактилоскопирон бæрæг​гæнæнты сисыны æмæ æвæрыны фæтк бæлвырдгонд цæуы министры бардзырдæй.  
4. Пъæлицæйы кусынмæ гоймаг, куыд фæтк, ист цæуы специалон конкурс рацæуыны фæсти​уæгæн. Гоймаджы пъæлицæмæ кусынмæ райсыны фæтк æмæ уавæртæ, специалон конкурс нæ рацæугæйæ, бæрæггонд цæуы министры бардзырдмæ гæсгæ.

5. Куыстмæ райсыны/снысан кæныны кæнæ куыстæй сисыны/арвитыны тыххæй барадон акт гæнæн ис æрцæуа рауагъд электрон документты зилдухы системæйы спайдакæнгæйæ. Уæлдæр ранымад процедурæмæ гæсгæ уагъд барадон акт нымад цæуы лæвæрдыл, электрон документты зилдухы системæйы куыстмæ райсты/снысан кæныны кæнæ куыстæй сисыны/куыстæй арви​тыны (уыцы нымæцы, бæрнон бынатæй сисыны) барадон актæй комкоммæ æндавæг гоймаджы адрисмæ æрвыст куы æрцæуы, уый фæстæ.

Гуырдзыстоны 2024 азы 13 декабры закъон №174 – веб-фарс, 29.12.2024аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 371. Министрады системæмæ райсинаг кандидаты, стажеры, практиканты æмæ кусæг гоймагы басгæрст   
1. Министрады сестемæмæ райсинаг кандидат, стажер, практикант (дарддæр – кандидат) æмæ кусæг гоймаг, уыцы нымæцы, æфсæддон службæгæнæг, паддзахадон кусæг, æмбæстагон гоймаг, фæллойады бадзырдæй кусæг гоймаг (дарддæр – кусæг гоймаг), хъуамæ уа бæлвырд басгæр​стгонд. Ацы басгæрсты æххæст кæныны фæтк снысан кæны министр.

2. Ацы статьяйы фыццаг пункты нысангонд басгæрсты нысан у кандидаты кæнæ/та кусæг гоймаджы министрады кусынæн Гуырдзыстоны закъондæттынадæй снысангонд функциты/​хæслæвæрдты æмбæлонады сбæлвырд кæнын æмæ уый рдыгæй куыстадон хæсты æмбæлонæй æххæст​кæнынæн къуылымпыгæнæг уавæрты рабæрæг кæнын.  
Гуырдзыстоны 2021 азы 1 декабры закъон №1036 – веб-фарс, 06.12.2021аз.
Статья 38. Куыстмæ райсынæн сфидаргонд арæнвæрдтæ  
Пъæлицæйы кусын нæй гæнæн ахæм гоймæгтæн:

а) барæй фыдракæнды тыххæй тæрхонгонд гоймаг;

б) тугтæрхонон (уголовон) фæдылдзу кæй ныхмæ цæуы, ахæм гоймаг;

в) гоймаг, кæцы тæрхондоны уынаффæйæ нымад æрцыд арæнæвæрд барадон хъомыс кæмæн ис, кæнæ зындгонд у куыд æххуысы райсæг, кæд тæрхондоны уынаффæйæ æндæр ниуы бæрæг​гонд ис;

г) тæрхондоны рдыгæй æмбæлон бынаты кусыны бар кæмæн байстой, ахæм гоймаг;

д) ахæм гоймаг, кæцыйы æнæниздзинады уавæр, медицинон хыгъдлæвæрдмæ гæсгæ, дзуапп нæ дæтты æмбæлон бынаты кусынæн æнæмæнгхъæуæг домæнтæн;

е) гоймаг, кæцы рынчын у нозтæй, наркоманийæ, токсикæйæ, психикон кæнæ/та æндæр низ​тæй. Рынчынты номхыгъд иумæ аразынц Гуырдзыстоны оккупацигонд территоритæй лигъ​дæт​ты, фæллойады, æнæнизхъахъхъæды æмæ социалон хъахъæды министр æмæ министр;

ж) гоймаг, кæцы æмбæлон бæрнон бынаты кусыны фæстиуæгæн æвæрцон куыстадон цæст​дар​дæй баст у ныййарæгимæ, цардæмбалимæ, хоимæ, æфсымæримæ, хъæбулимæ кæнæ цард​æмбалы хоимæ, æфсымæримæ, ныййарæгимæ;

з) фæсарæйнаг/фæсарæйнаг бæстæйы æмбæстагдзинады претендент, Гуырдзыстоны закъон​дæт​тынадæй кæнæ Гуырдзыстоны æхсæнадæмон бадзырдты æмæ разыдзинæдты нысангонд цауты йеддæмæ;  
и) гоймаг, кæцы, куыд кандидатæй, фæлварæны фæстæ æппæрццаг аргълæвæрд райста;  
к) гоймаг, кæцы куыстмæ райсгæйæ барæй басусæг кодта йæхи тыххæй информаци кæнæ бавдыста рæдыд бæрæггæнæнтæ;

л) гоймаг, кæцы нæ ифтонг кæны министры бардзырдмæ гæсгæ бæрæггонд пъæлицæйы куысты фæткы домæнты. 
Гуырдзыстоны 2015 азы  20 мартъийы закъон №3346 – веб-фарс, 31.03.2015аз.
Гуырдзыстоны 2018 азы 5 июлы закъон №3100 – веб-фарс, 11.07.2018аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 39. Æрсидтоны пъæлицæмæ райсты æмæ куысты фæтк  
Æрсидтоны пъæлицæмæ райсыны æмæ дзы службæ кæныны фæтк бæрæггонд цæуы минис​тры барадон акттæ æмæ æндæр нормативон акттæй.

Статья 391. Куыстадон хъæугæдзинадмæ гæсгæ, пъæлицæйагы бæрнонады æмбæлон бынатмæ райсын   
1. Куыстадон хъуагдзинæдтæм гæсгæ, министр кæнæ уымæн барлæвæрд гоймаджы уынаф​фæйы æмæ пъæлицæйы кусæджы разыдзинадæй кæнæ уый разыдзинады æдде гæнæн ис рахæссой уынаффæ пъæлицæйагы раивой æндæр барадон бынатмæ. Ацы фæткмæ гæсгæ, пъæлицæйы кусæджы гæнæн ис æндæр территориалон бынатмæ дæр раивын. Æнæ пъæлицæйы кусæджы разыдзинадæй уый раивын ацы фæткмæ гæсгæ бар ис 1 азы онг æмгъуыдмæ. Иу азы æмгъуыд æххæстæй куы фæуа, уæд нысангонд æмгъуыд гæнæн ис адарддæр уа, бахъуыды цауы 1 азмæ уæлæмхас æмгъуыдæй.

2. Пъæлицæйы кусæджы ацы статьяйы фыццаг пункты нысангонд уагæвæрдмæ гæсгæ аивын уагъд цæуы, кæд пъæлицæйагæн, йæ ахуырады (квалификацийы) æмæ уый рдыгæй æххæст​кæ​нинаг функцитæ æмæ хæстæм гæсгæйæ, уымæн бахæсгонд функцитæ æмæ хæстæ æххæсткæнын йæ бон у. 
3. Ацы статьяйы фыццаг пункты нысангонд æмгъуыд куы фæуа, кæнæ та æмбæлон куысты хъуагдзинад куы аиуварс кæна, уæд пъæлицæйы кусæг раздæхдзæн, ивды размæ цы бынат ахста, уырдæм, фæлæ уый гæнæн куы нæ уа, уæд æй снысан кæндзысты æмбæлон, æмбар (эквивален​тон) бынатмæ. Кæд æмæ нысангонд пъæлицæйы кусæг не сразы уа лæвæрд бынатыл, уæд æй ссæрибар кæндзысты йæ бынатæй.

4. Пъæлицæйы кусæджы ацы статьяйы нысангонд фæткмæ гæсгæ йæ бынатмæ æмбар (экви​ва​лен​тон) бынатмæ раивынæй уæлдай, министры бардзырдмæ гæсгæ бæрæггонд цæуынц пъæ​лицæйы кусæджы официалон æгъдауæй раивыны æндæр цаутæ дæр.

Гуырдзыстоны 2022 азы 24 майы закъон №1576 – веб-фарс, 06.06.2022аз.
Статья 40. Пъæлицæйаг йæ бынатæй рæстæгмæ ракæнын  
1. Пъæлицæйы кусæджы йæ бынатæй рæстæгмæ ссæрибар кæнæн ис фæдагуырдон органы бындурæвæрд фыст куырдиатмæ гæсгæ, министрады генералон инспекцийы æмбæлон хатдзæг​мæ гæсгæ кæнæ æмбæлон дæлхайады разамонæджы куырдиатмæ гæсгæ, министры бардзырдмæ гæсгæ, тугтæрхонон (уголовон) хъуыддаджы уый аххосджыныл банымайыны тыххæй кæрон​бæт​тæн уынаффæ рахæссынмæ æнхъæлмæ кæсгæйæ.

2. Куыстæй ссæрибаргонд пъæлицæйы кусæг æнæаххосджыныл нымад куы æрцæуа, уæд æй раздахынц йæхи бынатмæ, кæд уый гæнæн нæй, уæд – æмбар бынатмæ.

Гуырдзыстоны 2015 азы 8 июлы закъон №3922 – веб-фарс, 15.07.2015аз. 

Статья 41. Пъæлицæйаг кæнæ/та министрады æндæр кусæджы куыстæй арвитыны/бынатæй ссæрибар кæныны фæтк  
1. Пъæлицæйы кусæджы кæнæ/та министрады æндæр кусæджы куыстæй арвитын нысан кæ​ны пъæлицæйы кусæджы кæнæ/та министрады æндæр кусæджы йæ бынатæй ссæрибар кæнын æмæ уыимæ куыстадон ахастытæ æруромын.

2. Пъæлицæйы кусæджы кæнæ/та министрады æндæр кусæджы куыстæй арвитын/куыстæй ссæрибар кæнын æнæмæнгхъæуæг у иуæй-иу ахæм бындуры уæвгæйæ:

а) Гуырдзыстоны æмбæстагдзинады æруромын;

б) тæрхондоны рдыгæй æбæрæгæй сæфт кæнæ мардыл нымад;

в) тæрхондоны рдыгæй æнæкуыстхъомыл банымад кæнæ æххуысисæгыл нымад, кæд æмæ тæрхондоны уынаффæйæ æндæр исты нæу бæрæггонд;  
г) кадрты бардзырды уæвыны æмгъуыды аивгъуыд;   
д) амæлæт.

3. Пъæлицæйы кусæг кæнæ/та министрады æндæр кусæг гæнæн ис æмæ йæ бынатæй ссæри​бар уа:

а) сæрмагонд куырдиаты бындурыл (отставкæйы ацæуын);

б) штатты фæкъаддæр кæныны кæнæ реорганизацийы рæстæджы, кусæг къорд фæкъаддæр кæнынимæ иумæ;

в) министрады системæйы уæвæг структурон дæлхайады, территориалон органы, паддза​хадон дæлбæрнадон уагдоны, министрады уагдæттæг сферæйы архайæг æхсæнадон барады юриди​кон гоймагы ликвидацийы кæнæ уыдон структурон иуæджы ликвидацийы рæстæджы;

г) службæйы уæвыны арæнон кары сæххæсты тыххæй;

д) хуындадæй службæйы æмгъуыды аивгъуыды тыххæй;  
е) æнæ æмбæлон аххосæгтæй 5 кæнæ фылдæр кусгæ боны фæд-фæдыл куысты кæй нæ уыд, уый тыххæй;

ж) дисциплинарон фыдракæнд саразыны тыххæй кæнæ йæ ныхмæ тæрхондоны зылынгæнæн тæрхоны йæ закъонон тыхы бацыды тыххæй;

з) куыстадон æнæмбæлонады тыххæй;

и) æндæр куыстмæ кæнæ министрады системæйы æндæр структурон иуæгмæ раивыны тыххæй;

к) æнæниздзинады уавæры тыххæй, кæцымæ гæсгæ йæ бон нæу йæ куыстадон хæстæ æххæст кæнын, кæнæ/та та министры бардзырдæй нысангонд фæткмæ гæсгæ æнæниздзинады уавæры экспертизæйæ йæхи аиуварс кæныны тыххæй;

л) куыстмæ райсыны тыххæй цы домæнтæ снысан кодтой, уыдон халыны тыххæй;

м) министры бардзырдæй сфидаргонд фæткмæ гæсгæ дæргъвæтин рæстæг кусын йæ бон кæй нæу, уый тыххæй;

н) æнæрайгонд профессионалон арæхстдзинады тыххæй;

о) æмбæлон специалон профессионалон ахуырадон программæ кæнæ/та специалон ахуырты/​цæттæкæныны курс ахицæн кæныныл не сразы уæвыны тыххæй кæнæ/та уый æнæнтыстджынæй сæххæст кæныны тыххæй, кæд ахæм цауы министры барадон акт комкоммæ æвдисы пъæли​цæйы кусæджы кæнæ/та министрады æндæр кусæджы куыстæй ссæрибар кæнын;

п) фæлварæн æмгъуыд кæронмæ ахæццæ кæныны тыххæй кæнæ уый æнæзæрдæмæдзæугæ фæстиуджытæм гæсгæ;

р) ацы закъонæй комкоммæ нысангонд æндæр бындуртæ æмæ уый бындурыл уагъд норма​тивон актæй.

4. Куыстæй æрвыст/бæрнон бынатæй ссæрибаргонд гоймаг хæсджын у министры бардзыр​дæй сфидаргонд фæткмæ гæсгæ, раздаха уымæн куыстадон пайдакæнынæн лæвæрд материалон аргъдзинæдтæ. 
5. Пъæлицæйы кусæджы кæнæ/та министрады æндæр кусæджы куыстæй арвитыны/бæрнон бынатæй ссæрибар кæныны тыххæй уынаффæ рахæссы министр кæнæ министры рдыгæй уымæн барлæвæрд гоймаг.

Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 42. Пъæлицæйаг кæнæ/та министрады æндæр кусæджы кадрты бардзырдмæ гæсгæ райсын  
1. Пъæлицæйы кусæг кæнæ/та министрады æндæр кусæгæн (фæллойадон бадзырдæй кусæг гоймагæй дарддæр) гæнæн ис æмæ йæ бынатæй ссæрибар уа барлæвæрд гоймаджы бардзырдмæ гæсгæ, министры бардзырдæй нысангонд фæткмæ гæсгæ æмæ лæвæрд æрцæуа кадрты бардзыр​дмæ гæсгæ иуылфылдæр 4 мæйы æмгъуыдмæ:

а) сæрмагонд куырдиаты (патакы) бындурыл;  
б) штатты фæкъаддæр кæнгæйæ кæнæ реорганизацийы рæстæджы, кæцыйæн йемæ æххæс​тгонд цæуы штатты фæкъаддæр кæнын; 
в) министрады системæйы архайæг структурон дæлхайады, территориалон органы, паддзаха​дон дæлбæрнадон уагдæтты, министрады уагдæттæг сферæйы архайæг æхсæнадон барады юридикон гоймагы ликвидацийы кæнæ уыдон структурон иуæгты ликвидацийы рæстæджы.

2. Кадрты бардзырдмæ гæсгæ райсгæ пъæлицæйы кусæгæн кæнæ/та министрады æндæр кусæгæн  гæнæн ис бахæс кæной хæсты рæстæгмæ æххæст кæнын.

3. Кадрты бардзырдмæ гæсгæ райсгæ пъæлицæйы кусæг кæнæ/та министрады æндæр кусæг кадрты бардзырдмæ гæсгæ райст бонæй нымад цæуы куыстæй ссæрибар кæныны тыххæй фæдзæхст кæй æрцыд уый тыххæй.  
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 43. Пъæлицæйы кадрты цæттæ кæнын 
1. Министрады академийы уагъд цæуынц сæрмагонд профессионалон цæттæдзинад, ногæй цæттæ кæнын æмæ пъæлицæйы кусджыты квалификаци фæбæрзонддæр кæнын.

2. (Ист у – 21.07.2018, No. 3270).

3. Гуырдзыстоны закъондæттынадæй банысангонд цауты, пъæлицæйы уæлдæр ахуырадон уагдоны студентæн гæнæн ис æмæ æвæрд æрцæуой арæнæвæрдтæ, кæцытæ «Уæлдæр ахуырады тыххæй» Гуырдзыстоны закъонæй нæу снысангонд.

3. (Ист у – 21.07.2018, № 3270).

4. Министрады академийæн бар ис сæххæст кæна афтæ-ма паддзахадон æдасдзинады æмæ фæткæвæрды хъахъхъæныны функцийы æххæстгæнæг æндæр паддзахадон органты, афтæ-ма æхсæнадон æмæ сæрмагонд барады юридикон гоймæгты ахуырты цæттæ кæнын, ахуыр кæнын æмæ квалификацийы фæбæрзонддæр кæнын.

Гуырдзыстоны 2014 азы 2 майы закъон №2367 – веб-фарс, 16.05.2014аз. 

Гуырдзыстоны 2015 азы 8 июлы закъон №3922 – веб-фарс, 15.07.2015аз.
Гуырдзыстоны 2018 азы 21 июлы закъон №3270 – веб-фарс, 31.07.2018аз.
Статья 44. Хуындадтæ пъæлицæйы  
1. Пъæлицæйы снысангонд ис хуындадтæ, кæцыты дæттыны бындуртæ æмæ фæтк  бæрæггонд цæуы ацы закъон æмæ æндæр акттæй.

2. Пъæлицæйы кусæгæн лæвæрд цæуы хуындад, кæд уый кусы ахæм бынаты, кæцыйæн нысангонд цæуы æмбар кæнæ уæлдæр хуындад.

3. Пъæлицæйы кусæгæн хуындады лæвæрд къæпхæны рауадзгæйæ æнæруадзгæ у æмæ æххæст​гонд цæуы æрмæстдæр фæд-фæдыл.
Статья 45. Куысты æмгъуыд пъæлицæйы хуындады дæттынæн  
1. Пъæлицæйы хуындады снысан кæнынæн фæткæвæрд цæуы куысты æмгъуыд, кæстæр специалон хуындадты йеддæмæ.

2. Бæрзонд хуындадты дæттынæн министрады куысты æмгъуыд фæткæвæрд нæ цæуы. Уæл​дæр банысангонд хуындадты нысан кæны Гуырдзыстоны президент министры рекомендацимæ гæсгæ.

3. Министрæн кæнæ ахæм бар кæмæн ис, ахæм гоймагæн ис бар снысан кæнын æмгъуыдæй раздæр хуындад сæрмагонд сгуыхтдзинады тыххæй кæнæ аттестацийы фæстиуджытæм гæсгæ. 

Статья 46. Пъæлицæйы кусæг разæнгард кæнын  
1. Куыстадон хæсты фæзминагæй æххæст кæнынæн, дæргъвæтин æмæ намысджын службæйы æмæ уæлдай вазыгджын кæнæ нысаниуæгон хæслæвæрдты æххæст кæныны тыххæй пайдагонд цæуы пъæлицæйы кусæджы разæнгардгæнæн формæтæ:  
а) бузныгдзинады расидын;  
б) æхцайы преми раттын;

в) зынаргъ лæварæй схорзæхджын кæнын;

г) министрады сигелæй схорзæхджын кæнын;

д) риуылдарæн нысанæй схорзæхджын кæнын;

е) министрады медалæй схорзæхджын кæнын;

ж) министрады майданæй схорзæхджын кæнын;

з) радон хуындады æмгъуыдæй раздæр раттын;

и) дисциплинарон æфхæрды æмгъуыдæй раздæр сисын;

к) æмбæстагон кæнæ куыстадон-штатон хæцæнгарзæй схорзæхджын кæнын;

л) паддзахадон хорзæхмæ бавдисын.

2. Пъæлицæйы кусæг сразæнгард кæнынæн пайдагонд цæуы  цалдæр формæйы æмрæстæджы.

3. Пъæлицæйы кусæджы разæнгард кæнынæны бар ис барлæвæрд гоймагæн.

4. Ацы статьяйы фыццаг пункты нысангонд разæнгардгæнæн формæтæй гæнæн ис спайда кæной, гоймаджы рдыгæй пъæлицæйæн бакæнгæ æххуысæн, «е», «з» æмæ «и» дæлпунктты нысангонд разæнгардгæнæн формæтæй дарддæр.

5. Пъæлицæйы кусæджы разæнгард кæныны фæтк сфидар кæны министр.

Гуырдзыстоны 2017 азы 23 декабры закъон №1938 – веб-фарс, 29.12.2017аз.
Статья 47. Пъæлицæйагы формæйы дарæс
1. Пъæлицæйы кусæгæн хъуамæ уа Гуырдзыстоны закъондæттынадæй снысангонд формæ.

2. Пъæлицæйы кусæгæн лæвæрд цæуы бæлвырдгæнæн æвдисæндар кæнæ/та йæ бартæ сбæл​вырд кæныны тыххæй специалон жетон.

3. Пъæлицæйы кусæджы формæйы модель сфидар кæны министр.

4. Пъæлицæйы кусæджы æвдисæндары хуызæг кæнæ/та специалон жетоны модель министр сфидар кæны «Паддзахадон нысаниуæджы символты тыххæй» Гуырдзыстоны закъонæй снысангонд фæткмæ гæсгæ.

Гуырдзыстоны 2019 азы 22 февралы закъон №4321 – веб-фарс, 07.03.2019аз.
Сæр VII
Пъæлицæйагы барадон æмæ социалон хъахъхъæнынад  
Статья 48. Пъæлицæйагы барадон хъахъхъæнынад  
1. Пъæлицæйы кусæг, йæ официалон хæстæ æххæст кæнгæйæ у паддзахадон хицауады минæвар æмæ йæ хъахъхъæны паддзахад. Пъæлицæйы кусæджы закъонон курдиат æххæст кæнын у æнæмæнгхъæуæг алкæмæн дæр.

2. Никæмæн ис пъæлицæйы кусæджы официалон архайд бахъыгдарыны бар, закъонæй нысангонд цауты йеддæмæ.

3. Пъæлицæйы кусæгæн йæ куыстадон хæстæ æххæст кæныны рæстæджы къуылымпы кæ​нын, йæ кад æмæ намыс халын, йæ ныхмæ лæууын, тæрсын кæнын, йæ ныхмæ тыхмийæ пайда кæнын кæнæ йæ цæрæнбонæн, йе нæниздзинадæн кæнæ йæ мулкы хитъыссын расайы Гуырдзыстоны закъондæттынадæй сфидаргонд бæрндзинад.

4. Пъæлицæйы кусæг нæ разы кæны бæлвырд æнæзакъон бардзырд кæнæ барамынд сæххæст кæныныл, кæд уый æнæзакъондзинады тыххæй зыдта, кæнæ йæ хъуамæ зыдтаид, æмæ хъуамæ архайа закъоны фæлгæтты.

5. Бæрæг æнæзакъон бардзырд кæнæ уынаффæ куы райса, уæд пъæлицæйы кусæг хъуамæ фехъусын кæна министрады генералон инспекцимæ, кæнæ та прокурормæ.

6. Пъæлицæйы кусæг, кæцы нæ разы кæны бæлвырд æнæзакъонон бардзырд кæнæ барамынд сæххæст кæныныл, бæрнон нæ уыдзæн.

7. Пъæлицæйы кусæгæн бæрæг æнæзакъон бардзырд кæнæ уынаффæ чи дæтты, уый бæрн​дзинад хæссы закъонæй нысангонд фæткмæ гæсгæ.

8. Пъæлицæйы кусæгæн ис бар тæрхондонмæ курдиат бадæттын йæ бартæ æмæ сæрибар​дзинæдтæ бахъахъхъæныны тыххæй.

Статья 49. Пъæлицæйагы социалон хъахъхъæнынад  
1. Пъæлицæйы кусæджы социалон æдасдзинад ифтонг кæны паддзахад.

2. Пъæлицæйы кусæгæн æнæмæнгхъæуæг æнæниздзинады æмæ цæрæнбоны паддзахадон фæдзæх​стад лæвæрд цæуы.

3. Кадрты бардзырды дæлбар уæвыны рæстæджы пъæлицæйы кусæгæн 2 мæйы дæргъы баззайы йæ фæстаг бынаты мызд (æхцайæ æфтиаг).

4. Пъæлицæйы кусæгæн йæ куыстадон хæстæ æххæст кæнгæйæ зиан æххæстæй бафидын хъæуы Гуырдзыстоны паддзахадон бюджеты фæрæзтæй, Гуырдзыстоны закъондæттынадæй снысангонд фæткмæ гæсгæ.

5. Пъæлицæйы кусæджы пенсион ифтонгад æххæстгонд цæуы Гуырдзыстоны закъондæтты​надмæ гæсгæ.

6. Пъæлицæйы кусæг æмæ йæ бинонты уæнг (уæнгты) медицинон лæггæдты уавæртæ æмæ фæтк бæлвырд кæны министр.

61. Министрады æмæ Гуырдзыстоны паддзахадон æдасдзинады куыстуаты кусджытæн, сæ би​нонты уæнгтæн, министрадæй æмæ паддзахадон æдасдзинады куыстуатæй ссæрибаргонд гой​мæгтæн (паддзахадон компенсацийы райсæг гоймæгтæ), стæй министрады æмæ Гуырдзыстоны паддзахадон æдасдзинады куыстуаты ахуырадон уагдæтты/иуæгты студенттæн медицинон æххуыс, афтæ-ма службæйы рæстæджы æнæниздзинады басгæрстытæ (се ‘хсæн, куыстмæ рай​сыны æмæ ссæрибар кæныны) Гуырдзыстоны мидхъуыддæгты министрады æнæниздзинады хъахъъхæнынады куысты рдыгæй, æхсæнадон барады юридикон гоймаг, кæцы архайы мини​страды хицауиуæгады сферæйы.

7. Гуырдзыстоны паддзахадон бюджеты фæрæзты фæлгæтты, министрæн гæнæн ис, минис​тры бардзырдæй, пъæлицæйы кусæгæн иухаттон æххуыс, æндæр уæлæмхас социалон æдас​дзинады мадзæлттæ æмæ уæлбар лæггæдтæ сбæлвырд кæна.

8. Министры индивидуалон административон-барадон актæй пъæлицæйы кусæгæн гæнæн ис лæвæрд æрцæуа паддзахадон фатер, хæдзар, æххуысгæнæг бæстыхæйттæ æмæ уыдонимæ баст зæххы фæзуат, министрады балансыл регистрацигонд, цæрæнуæтты пайда кæнынæн.

Гуырдзыстоны 2015 азы 8 июлы закъон №3922 – веб-фарс, 15.07.2015аз.
Статья 50. Куыстадон хæсы æххæст кæнгæйæ пъæлицæйы кусæджы мæлæт  
1. Куыстадон хæстæ æххæст кæнгæйæ, ацы статьяйы 11 пункты нысангонд цаутæй дарддæр, пъæлицæйы кусæг куы фæзиан уа, уæд йæ бинонтæн (бындарæн) лæвæрд цæуы иухаттон финансон æххуыс иуылфылдæр 15 000 (фынддæс мин) лари æмæ зианы (ингæны тыххæй) хæр​дз​тæн компенсаци та 500 (фондз сæдæ) лари Гуырдзыстоны мидхъуыддæгты министрадæн Гуырдзыстоны паддзахадон бюджетæй рахицæнгонд фæрæзтæй, министры рауагъд актмæ гæс​гæ. Пъæлицæйы кусæджы зианы хæрдзтæ паддзахад бафиддзæн.
11. Куыстадон хæстæ æххæст кæнгæйæ, сæрмагондæй, ацы закъоны нысангонд превенцион мадзæлттæ æххæст кæнгæйæ, фыдракæнд ма руадзыны рæстæджы, фыдгæнæджы ахсыны рæст​æ​джы, фыдракæндтимæ тох кæныны рæстæджы, æхсæнадон фæтк хъахъхъæныны рæстæджы кæнæ/та хæстон архайдтыты рæстæджы быцæудзинады рæстæджы, официалон архайды фæдыл бырсты рæстæджы, гоймаджы цæрæнбоны, æнæниздзинады кæнæ мулкы ирвæзын кæнгæйæ, пъæлицæйы кусæджы мæлæты кæнæ уæззау цæфты фæстиуæгæн, йæ бинонтæн (бындарæн) лæвæрд æрцæудзæн иухаттон финансон æххуыс 100 000 (сæдæ мин) ларийы бæрц æмæ зианы æвæрыны (ингæны) хæрдзты компенсаци 500 (фондз сæдæ) ларийы бæрц Гуырдзыстоны мидхъуыддæгты министрадæн Гуырдзыстоны паддзахадон бюджетæй рахицæнгонд фæрæзтæй, министры рдыгæй рауагъд акты бындурыл. Паддзахад бафиддзæн пъæлицæйы кусæджы зианы хæрдзтæ.

2. Министрады бюджетон фæрæзты фæлгæтты, экономийы уæвыны цауы, министры барадон акты бындурыл куыстадон хæсты æххæсткæнгæйæ фæмардуæвæг полицийы кусæджы бинонты уæнгæн (бындарæн) кæнæ уый дырыны бын уæвæг гоймагæн гæнæн ис лæвæрд æрцæуа уæлæм​хас материалон æххуыс.   
3. Пъæлицæйы кусæг куыстадон хæслæвæрд æххæстгæнгæйæ куы амæла кæнæ райсгæ цæфты фæстиуæгæн куы фæзиан уа, уæд йæ бинонты уæнгтæн лæвæрд цæуы паддзахадон компенсаци «Паддзахадон компенсаци æмæ паддзахадон академион стипендийы тыххæй» Гуырдзыстоны закъонмæ гæсгæ.

Гуырдзыстоны 2015 азы 3 июлы закъон №3895 – веб-фарс, 10.07.2015аз.
Статья 51. Куыстадон хæсы æххæст кæнгæйæ пъæлицæйагы æнæниздзинады сахъатдзинад  
1. Пъæлицæйы кусæгæн йæ куыстадон хæстæ æххæст кæнгæйæ йæ æнæниздзинад хъыгдард куы æрцæуа, уæд ын министры индивидуалон административон-барадон актмæ гæсгæ лæвæрд цæуы иухаттон финансон æххуыс ахæм бæрцæй, зианы æмвæзадмæ гæсгæ:

а) æнæниздзинадæн уæззау зиан ракæнгæйæ – 7 000 (авд мин) ларийы;

б) æнæниздзинадæн къаддæр уæззау зиан ракæнгæйæ – 4 000 (цыппар мин) ларийы;

в) æнæниздзинадæн чысыл зиан ракæнгæйæ – 2 000 (дыууæ мин) ларийы.

2. Пъæлицæйы кусæгæн йæ куыстадон хæстæ æххæст кæнгæйæ йæ æнæниздзинад хъыгдард куы æрцæуа, кæд ын уыцы зиан йæ куыстадон хæстæ æмбæлон æгъдауæй æххæст кæнынæн хъыг дары, уæд министрад сифтонг кæны уыцы пъæлицæйы кусæгæн ахæм куыст министрады системæйы, кæцы æмбæлон у уый специалон æмæ профессионалон ахуырад æмæ æнæниздзи​нады уавæрæн
3. Кæд ацы статьяйы 2-аг пункты нысангонд цауты министрад объективон аххосæгтæм гæсгæ пъæлицæйы кусæг куыстæй нæ ифтонг кæны, уæд æгуыстдзинады периоды, иуылфылдæр 1 азмæ æрвылмæй уымæн фидынц компенсаци, фæстаг хатт цы бынаты куыста, уыцы официалон мыздмæ гæсгæйæ.  
4. Пъæлицæйы кусæджы æнæниздзинадæн зианы æмвæзад бæрæггонд цæуы закъонæй сфидаргонд фæткмæ гæсгæ.
Статья 52. Пъæлицæйагы куысты рæстæг  
1. Пъæлицæйы кусæгæн сфидар кæнынц æнæстандартон кусгæ бон.

2. Сæрмагонд цауты министрады системæйы кæнæ йæ хицæн структурон иуæгты бæлвырд æмгъуыдмæ гæнæн ис расидт æрцæуа сæрмагонд куысты режим министры индивидуалон административон-барадон актæй. Сæрмагонд режимы рæстæг пъæлицæйы кусджытæ хъуамæ уой сæхицæн снысангонд куысты бынаты. Пъæлицæйы кусæгæн йæ бон у кусæн бынатæй ацæуын æрмæстдæр йæ æвæрцон хистæры барлæвæрдæй.

3. Хæстон уавæры, сæрмагонд уавæры кæнæ æндæр экстремалон уавæры рæстæджы мин​и​страд ахиздзæн куысты сæрмагонд режиммæ.

Статья 53. Пъæлицæйагы улæфт (отпуск) 
1. Пъæлицæйы кусæджы æрвылазон фидгæ улæфты æмгъуыд у 30 къæлиндарон боны.

2. Министрады 5 азæй фылдæр чи фæкуыста, уыцы пъæлицæйы кусæгæн афæдзы фидгæ улæф​ты æмгъуыд у 35 къæлиндарон боны, 10 азæй фылдæр чи фæкуыста, уыцы пъæлицæйы кусæгæн та – 40 къæлиндарон боны.

3. Куыстадон хъуагдзинæдтæм гæсгæ, уагъд цæуы пъæлицæйы кусæг йæ отпуск æруромын æмæ фæстæмæ куыстмæ æрбаздæхын, цæмæй йæ службæ адарддæр кæна.

Статья 54. Пъæлицæйагы мызд  
1. Пъæлицæйы кусæджы мызд (æхцайæ æфтиаг) конд цæуы куыстадон æфтиаг æмæ хуында​дæн нысангонд æфтиагæй.

2. Мыздæй уæлдай ма пъæлицæйы кусæгæн гæнæн ис æмæ лæвæрд æрцæуа мызды рæс​тæджы (æхцайæ æфтиаг) уæлæмхас æмæ компенсаци.

3. Пъæлицæйы кусæджы мызды (куыстадон æфтиагы æмæ хуындадæн снысангонд æфтиаг) æмæ мыздыл (æхцайы æфтиагыл) æфтауæн æмæ компенсацийы бæрцтæ, афтæ-ма уыдон дæттыны уавæртæ æмæ фæтк бæрæг кæны министр.

Сæр VIII
Пъæлицæйы финансад æмæ материалон-техникон ифтонгад  
Статья 55. Пъæлицæйы финансад æмæ материалон-техникон ифтонгад  
1. Министрады структурон дæлхæйттæ, территорион органтæ æмæ министрады хицауиуæг​ады сферæйы мидæг паддзахадон дæлхайады институт – Гуырдзыстоны арæнон пъæлицæ – финансгонд цæуы Гуырдзыстоны паддзахадон бюджетæй, министрады хицауиуæгады сферæйы архайæг æхсæнадон барады юридикон гоймæгтæ та – Гуырдзыстоны закъондæттынадмæ гæсгæ.

2. Кæд пъæлицæйы кусæг йæ куыстадон хæстæ æххæст кæнынæн пайда кæны паддзахадон кæнæ сæрмагонд транспортон фæрæзæй, уæд министрад уыцы транспортон фæрæзæн æртаг ифтонг кæны министры индивидуалон административон-барадон актæй снысангонд фæткмæ гæсгæ.

Сæр IX
Пъæлицæйы архайды контроль 
Статья 56. Пъæлицæйагы ракæндыл хъаст бахæссын  
1. Гоймагæн, кæцы нымайы, цæмæй йæ бартæ æмæ сæрибардзинæдтæ хæлд æрцыдысты пъæлицæйы кусæджы архайды фæстиуæгæн, бар ис ацы архайды тыххæй бахъаст кæна уæлдæр бæрнон кусæгмæ, прокуратурæмæ кæнæ тæрхондонмæ, Гуырдзыстоны закъондæттынадæй сны​сан​гонд процедурæмæ гæсгæ.

2. Пъæлицæйы превенцион мадзал, кæцы æххæстгонд æрцыд индивидуалон админис​тра​тивон-барадон акты кæнæ административон реалон акты хуызы, хъастгонд цæуы Гуырдзыстоны административон закъондæттынадæй снысангонд фæткмæ гæсгæ мадзал æххæстгæнæг административон органмæ, кæд æмæ уыцы органы ис мадзал æххæстгæнæг чиновникы уæлдæр бæрнон кусæг. Раззагдæр кусæджы пъæлицæйы мадзал хъастгонд цæуы уæлдæр админист​ративон органмæ. Хъастмæ гæсгæ ист уынаффæ Гуырдзыстоны иумæйаг тæрхондæттæ админи​ст​ративон процессæй снысангонд процедурæмæ гæсгæ хъуамæ равзарой.

3. Административон барадхæлды кæнæ тугтæрхонон (уголовон) закъоны бындурыл ист пъæ​ли​цæйон мадзал хъастгонд цæуы Гуырдзыстоны закъондæттынадæй снысангонд процедурæмæ гæсгæ.

4. Министры административон-барадон акт æмæ административон актыл хъаст цæуы тæрхон​доны Гуырдзыстоны административон процессуалон Кодексы снысангонд процедурæмæ гæсгæ.

Статья 57. Пъæлицæйагы æмæ министрады æндæр кусæджы архайды мидæгон контроль  
1. Пъæлицæйы кусджыты æмæ министрады æндæр кусджыты архайдмæ министрады гене​ралон инспекци йæ цæст дары.

2. Министрады генералон инспекци йæ архайды у хæдбар æмæ бар нæй йæ архайды минис​трады æндæр структурон иуæгты кæнæ бæрнон кусджыты къуылымпы кæнынæн. Министрады генералон инспекци комкоммæ дзуапп дæтты министры раз, кæцы йæм официалон цæстдард дары Гуырдзыстоны закъондæттынадæй снысангонд процедурæмæ гæсгæ.

3. Министрады генералон инспекцийы бартæ хауынц министрады структурон иуæгтæм, территориалон органтæм, министрады хицауиуæгады сферæйы паддзахадон дæлбæрнады уаг​донмæ – Гуырдзыстоны арæнон пъæлицæмæ æмæ министрады хицауиуæгады сферæйы архайæг æхсæнадон барады юридикон гоймæгтæм.

4. Министрады генералон инспекци:

а) Гуырдзыстоны закъондæттынадæй снысангонд процедурæмæ гæсгæ, уый æххæст кæны «Пъæлицæйы этикон Кодексы» æмæ «Гуырдзыстоны мидхъуыддæгты министрады кусджыты дисциплинарон уагæвæрды» нормæты хæлды фактты рабæрæг кæнын æмæ министрады систе​мæ​йы мидæг æнæзаконон архайдтыты æххæст кæнын æмæ æмбæлон мадзæлттæ исы;

б) министрады системæйы мидæг дæлхайæдты финансон æмæ экономикон архайдыл конт​роль кæны, бæлвырд кæны сæ материалон æмæ финансон фæрæзтæй пайда кæныны закъон​дзинад æмæ æмбæлондзинад;

в) æххæст кæны министрады кусджыты рдыгæй Гуырдзыстоны закъондæттынад фехæлды факттæн ахъазгæнæг аххосæгты рабæрæг кæнын æмæ превенци, рабæрæг кæны хæлдтытæ æмæ хъæндзинæдтæ министрады системæйы мидæг дæлхайæдты архайды, аразы æмбæлон рекомен​дацитæ рабæрæггонд хъæндзинæдтæ æмæ сæ аххосæгтæ аиуварс кæныны тыххæй;

г) æххæст кæны министры бардзырдмæ гæсгæ нысангонд æндæр функцитæ.

5. Ацы статьяйы 4-æм пункты нысангонд архайдтыты реализацийы рæстæджы фыдракæнды нысæнттæ куы рабæрæг уа, уæд министрады генералон инспекци æвæстиатæй æмбæлон æрмæ​джытæ Гуырдзыстоны сæйраг прокуратурæмæ фæдагурæн юрисдикцимæ гæсгæ хъуамæ æрвита.

Гуырдзыстоны 2018 азы 21 июлы закъон №3284 – веб-фарс, 09.08.2018аз.
Гуырдзыстоны 2018 азы 30 ноябры закъон №3801 – веб-фарс, 13.12.2018аз.
Гуырдзыстоны 2018 азы 27 декабры закъон №4256 – веб-фарс, 29.12.2018аз.
Гуырдзыстоны 2019 азы 28 июны закъон №4898 – веб-фарс, 28.06.2019аз.
Гуырдзыстоны 2021 азы 30 декабры закъон №1324 – веб-фарс, 13.01.2022аз.
Гуырдзыстоны 2025 азы 24 июны закъон №708 – веб-фарс, 25.06.2025аз.
Статья 58. Пъæлицæйагы æмæ министрады æндæр кусæджы архайды паддзахадон контроль  
Пъæлицæйы кусджыты æмæ министрады æндæр кусджыты архайдыл паддзахадон контроль æххæст цæуы парламентон, президентон, хицауадон, финансон контролы æмæ прокуратурон цæстдарды бындурыл, Гуырдзыстоны закъондæттынадæй снысангонд процедурæмæ гæсгæ.

Статья 59. Пъæлицæйагы кæнæ/та министрады æндæр кусæджы бæрндзинад  
1. Пъæлицæйы кусæг кæнæ/та министрады æндæр кусæг Гуырдзыстоны закъондæттынадæй снысангонд процедурæмæ гæсгæ административон фæткхалæн кæнæ фыдракæнд саразыны тых​хæй дзуапп дæтты.

2. Пъæлицæйы кусæг кæнæ/та министрады æндæр кусæг, кæцы фыдракæнд саразыны тыххæй ахст у, ахæстоны бадт кæнæ тæрхонгонд æрцыд, конд цæуы кæнæ йæ тæрхон æххæст кæны æндæр спецконтингентæй хицæнæй.

3. Пъæлицæйы кусæгæн кæнæ/та министрады æндæр кусæгæн гæнæн ис бахæсгонд æрцæуа дисциплинарон æфхæрд дисциплинарон рæдыды сарæзты тыххæй.

4. Пъæлицæйы кусæг кæнæ/та министрады æндæр кусæджы дисциплинарон æнæзакъонон архай​дтыты хуызтæ сты:

а) официалон хæстæ нæ æххæст кæнын, уыцы нымæцы, Гуырдзыстоны закъондæттынадæй снысангонд домæнтæ нæ æххæст кæнын;

б) официалон хæстæ æнæмбæлон æгъдауæй æххæст кæнын;

в) æнæхъусдард ахаст официалон хæстæм;

г) æвæрцон кæнæ уæлдæр разамонæджы закъонон амынддзинæдтæ нæ æххæст кæнын;

д) исбонæн зиан хæссын;

е) исбонæн зиан æрхæссыны риск æвзæрын кæнын;

ж) куысты кæнæ куысты æддейæ этикон нормæты ныхмæ чи у кæнæ министрады кæнæ уаг​доны кусæджы дискредитаци кæнынмæ чи хауы, ахæм æнаккаг митæ аразын;

з) æмбæлон бынатмæ æнæмбæлон чи у, ахæм архайды хайадисын;

и) министрады кусæгæн æнæмбæлон архайд саразын, кæцы æвзæрын кæны министрады сис​темæйы бартæ кæнæ репутаци халын;

к) ахæм бынатмæ бацæуын, цыран хъазт кæнæ/та æфтиагджын хъæзтытæ (разæнгардгæнæн хъазты йеддæмæ) уагъд цæуы, кæнæ хъазты хайадисын (уыцы нымæцы, хъазæн кæнæ/та пайда​джын хъæзтытæ, кæцытæ арæзт цæуынц системон-электрон хуызы), куыстадон хæстæ æххæст кæнгæйæ йеддæмæ;

л) сылгоймæгты кæнæ/та бинонты ‘хсæн тыхмийы гæнæндзинад æрцæуын, «Сылгоймæгты кæнæ/та бинонты ‘хсæн тыхмийы ныхмæ превенцийы, тыхмийы амæттæгты хъахъхъæныны æмæ æххуысы тыххæй» Гуырдзыстоны закъоны 10-æм статьяйы нысангонд, кæцы йæ тыхы бацыд æфхæрæн/хъахъхъæнæн бардзырд пъæлицæйы кусæг æмæ æндæр кусæджы ныхмæ;

м) наркотикон фæрæзы (уыцы нымæцы, зайæгой каннабис кæнæ/та марихуанæ), уый аналог​тæ, ног психоактивон буаргъæдтæ балхæнын æмæ æвæрын, æнæ дохтыры рецептæй пайда кæнын кæнæ/та министрады барлæвæрд кусæджы курдиатмæ гæсгæ æмбæлон басгæрстæй хи аиуварс кæнын, цæмæй сбæрæг кæной фыдгæнæджы уæвынад; 
н) нозтджынæй транспортон фæрæзы скъæрын кæнæ/та министрады барлæвæрд кусæджы курдиатмæ гæсгæ æмбæлон басгæрстæй хи аиуварс кæнын, цæмæй сбæрæг кæна уæлдæр раны​мад фыдракæнды уæвынад;

o) барæй мæнг информаци дæттын дисциплинарон хъуыддæгтæ чи уадзы, уыцы органæн;

п) министры бардзырдæй бæлвырдгонд æнæзакъон миты рабæрæг кæныны тыххæй минист​рады генералон инспекцийæн нæ фехъусын кæнын;

р) ацы закъоны 591 статьяйы 4-æм пункты нысангонд цауы министрады генералон инспе​кцийы æрдомгæ информаци нæ бадæттыны тыххæй;

с) «Гуырдзыстоны пъæлицæйы этикон Кодексы» нысангонд нормæйы хæлд;

т) пъæлицæйы кусæджы ардбахæрды халын;

у) фæллойадон дисциплинæйы хæлд;

ф) формæ дарыны фæтк халын;

х) министрадимæ, министрады дæлбæрнадон уагдонимæ – Гуырдзыстоны арæнон пъæлицæ​имæ кæнæ министрады дæлбар архайæг æхсæнадон барады юридикон гоймагимæ, пъæлицæйы кусæджы профессионалон рæзт æмæ квалификаци фæбæрзонддæр кæныны нысанæн æмбæлон цæттæгæнæн курс/ахуырты райдайæны размæ кæнæ фæстæ бадзырды уавæрты хæлд кæнæ/та министрады æндæр кусæг;

ц) министрады мидæгон информацион системæйы уæвæг бæрæггæнæнты æнæкуыстадон нысанæй бакусын (уыцы нымæцы, райсын, пайда кæнын, парахат кæнын);

ч) Гуырдзыстоны закъондæттынадæй сфидаргонд уагæвæрдтæ хæлгæйæ, транспортон фæрæ​зыл сæвæрын специалон æртивгæ сигнал кæнæ/та зæлон сигнал кæнæ/та специалон хъæргæнæн аппарат кæнæ/та сæ спайда кæнын æнæнысангонд/æнæкуыстадон нысанæй транспортон фæрæ​зы скъæрыны рæстæджы;

чъ) уыцы тарнспортон фæрæзы скъæрын, кæцыйы æвгтæ сты таргонд кæнæ æвгты рухсы цыд арæнæвæрд у министры бардзырдæй сфидаргонд фæткы халгæйæ, кæнæ/та специалон хуызы уæвæг транспортон фæрæзы министры бардзырдæй сфидаргонд фæткы халгæйæ скъæрын;   
ш) «Гуырдзыстоны мидхъуыддæгты министрады кусджытæн дисциплинарон уагæвæрды» бæрæггонд æндæр дисциплинарон хæлдтытæ.

5. Министрæн бар ис, цæмæй бардзырдæй сбæрæг кæна, ацы статьяйы 4-æм пункты «и» æмæ «т» дæлпунктты нысангонд дисциплинарон фæткхалæнты бæлвырд хуызтæ.

6. Пъæлицæйы кусæг кæнæ/та министрады æндæр кусæг куыстадон хæстæ æххæст кæныны рæстæджы цы зиан æрхаста, уый бафидыны тыххæй бæрндзинад снысан кæныны фарст регуляцигонд цæуы Гуырдзыстоны генералон административон Кодексы XIV сæрæй снысан​гонд нормæтæй.

Гуырдзыстоны 2023 азы 21 сентябры закъон №3515 – веб-фарс, 12.10.2023аз.
Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Статья 591. Дисциплинарон æфхæрды хуызтæ æмæ дисциплинарон процедурæтæ 
1. Пъæлицæйы кусæг кæнæ/та министрады æндæр кусæгæн гæнæн ис æмæ æфхæрд æрцæуа æрмæстдæр иу дисциплинарон æфхæрд иу дисциплинарон фыдракæнды тыххæй.

2. Дисциплинарон æфхæрды хуызтæ сты:

а) фæдзæхст;

б) уайдзæф;

в) карз уайдзæф;

г) министрады риуылдарæн нысаны байсын;

д) иуылфылдæр 10 къæлиндарон боны мызд æмæ куысты азты тыххæй æфтиæгтæ уромын;

е) 1 мæйæ 6 мæйы онг куысты азты тыххæй мызд æмæ æххуысы 10 процентæй 50 проценты онг фæкъаддæр кæнын;

ж) специалон хуындад иу къæпхæнæй фæкъаддæр кæнын;

з) бæрнон бынатæй æрныллæг кæнын;

и) куыстæй арвитын/бæрнон бынатæй ссæрибар кæнын.
3. Пъæлицæйы кусæг кæнæ/та министрады æндæр кусæгæн дисциплинарон æфхæрд снысан кæнгæйæ, хъуамæ нымад æрцæуой йæ сарæзт дисциплинарон фыдракæнды мидис, карздзинад æмæ фæстиуджытæ, йæ сарæзты уавæртæ, афтæ-ма пъæлицæйы кусæджы кæнæ/та министрады æндæр кусæджы удыхъæд æмæ йæ сгуыхтдзинæдтæ.

4. Ацы закъоны 59-æм статьяйы 4-æм пункты «к» дæлпункты нысангонд дисциплинарон фыдракæнд саразыны тыххæй дисциплинарон æфхæрд райдайыны цауы, министрады генералон инспекцийæн бар ис, цæмæй пъæлицæйы кусæг кæнæ/та министрады æндæр кусæгæй æрдомой, цæмæй бавдиса информаци банкы/хъазты организацигæнæгæй хыгъдлæвæрдты тыххæй (уыцы нымæцы, азартон хъæзтытæ кæнæ/та æфтиагджын хъæзтытæ, кæцытæ организацигонд сты систематикон-электрон формæйы (разæнгардгæнæн хъазтыты йеддæмæ)) Гуырдзыстоны кæнæ æндæр бæстæйы банкон кæнæ/та æндæр кредитон уагдæтты уый номыл регистрацигонд хыгъдмæ 10 кусгæ боны æмгъуыдмæ. Министрады генералон инспекцийæн бар ис Гуырдзыстоны кæнæ æндæр бæстæйы банкон кæнæ/та æндæр кредитон уагдæттæй йæхæдæг æрдома нысангонд информаци, кæд æмæ полицийы кусæг кæнæ/та министрады æндæр кусæгæй фыст разыдзинад ис.

5. Куыстæй арвитын/бæрнон бынатæй ссæрибар кæнын æххæстгонд цæуы куыд дисциплинарон æфхæрд пъæлицæйы кусæг кæнæ/та министрады æндæр кусæджы ныхмæ, ацы закъоны 59-æм статьяйы 4-æм пункты «к», «м», «з» кæнæ «е» дæлпунктты нысангонд дис​циплинарон фыдракæнд саразыны тыххæй, афтæ ма сексуалон тыхмийы сарæзты факты цауы кæцы нысангонд у уыцы пункты «л» дæлпункты.
6. Ацы закъоны 59-æм статьяйы 4-æм пункты «н» дæлпунктæй нысангонд дисциплинарон фыдракæнды тыххæй пъæлицæйы кусæг кæнæ/та министрады æндæр кусæджы ныхмæ дисциплинарон æфхæрды хуызы фиппаинагæй пайда кæнын бар нæй.

7. Министрæн кæнæ министры æрдыгæй барлæвæрд гоймагæн бар ис, «Гуырдзыстоны мид​хъуыддæгты министрады кусджытæн дисциплинарон регламентæй» снысангонд уагæвæрдмæ гæсгæ, дисциплинарон æфхæрд снысан кæнын æмæ йæ сисын. 
8. Дисциплинарон æгъдауы æндæр хуызтæ, фæллойадон дисциплинæйы хæлдтыты хуызтæ, дисциплинарон процедурæтæ, пъæлицæйы кусæг кæнæ/та министрады æндæр кусæгæн дисци​плинарон æфхæрд æвæрыны æмæ сисыны фæтк, афтæ-ма дисциплинарон æфхæрд рабæрæг кæ​ны​ны æмæ дисциплинарон æфхæрд æвæрыны æмæ йæ æххæст кæныны æмгъуыдтæ хъуамæ сфидар кæна министр «Гуырдзыстоны мидхъуыддæгты министрады кусджытæн дисциплинарон уагæвæрдмæ» гæсгæ.

Гуырдзыстоны 2025 азы 4 мартъийы закъон №338 – веб-фарс, 06.03.2025аз.
Сæр X
Ивгæ æмæ хатдзæгон уагæвæрдтæ 
Статья 60. Ивгæ уагæвæрдтæ   
1. Гуырдзыстоны хицауад 2014 азы 1-аг январмæ сифтонг кæндзæн:

а) (ист у – 21.07.2018, № 3270);

б) «Гуырдзыстоны арæнон пъæлицæйы былгæрон хъахъхъæды науы (катаргъы) рдыгæй фæткхалæг ленкгæнæг фæрæзы ныхмæ хæцæнгарзæй пайда кæныны фæткы сфидар кæныны тыххæй» Гуырдзыстоны хицауады уынаффæйы райст;
в) специалон режиммæ дæлбариуæг территориты æмæ объектты номхыгъды сбæлвырд кæнын.

11. Гуырдзыстоны хицауад 2018 азы 1-аг сентябрмæ сифтонг кæндзæн «Гуырдзыстоны арæ​н​он тыгъдады барадон режимы контролы ифтонг кæныны нысанæй паддзахадон арæны хъахъ​хъæды субъектты æмæ паддзахадон арæнон режимы хъахъхъæдимæ баст Гуырдзыстоны æххæстгæнæг хицауады органты денджызон операциты иумæйагон уагдæттæг центры сырæз​ты тыххæй æмæ информацийы уагдæттыны фæткы сфидар кæныны тыххæй» Гуырдзыстоны хицауады уынаффæйы райст. 
12. Гуырдзыстоны хицауад 2020 азы 1-аг мартъимæ сифтонг кæндзæн ахæм уынаффæйы райст: «Автоматикон фото- æмæ видео-техникæйы техникон миниуджыты æмæ сæ эксплуата​цийы фæткы, афтæ-ма уыцы бæстыхæйтты æмæ конструкциты номхыгъд, кæцыты æддаг пе​ри​метрыл æнæмæнгхъæугæ у автоматикон фото- кæнæ/та видео-техникæйы æвæрын/​мон​таж кæнын».

2. Министр сфидар кæндзæн 2014 азы 1-аг январмæ:

а) министрады куысты фæтк;

б) министрады уагдæттæг сферæйы уæвæг паддзахадон дæлбæрнадон уагдоны – Гуырдзыс​тоны арæнон пъæлицæйы куысты фæтк;

в) пъæлицæйагы ардбахæрды текст;
г) пъæлицæйы этикæйы кодекс;

д) министрады кусджытæн социалон æмæ материалон æдасдзинад сбæрæг кæныны уагæ​вæрдтæ;

е) министрады уагдæттæг сферæйы архайæг æхсæнадон барады юридикон гоймæгты кусджыты социалон æмæ материалон æдасдзинад сбæлвырд кæныны фæтк;

ж) министрады системæйы æхцайы æфтиæгтæ (бынат æмæ рангы æфтиæгтæ) æмæ æфтау​æнты сбæрæг кæныны фæтк;

з) министрады транспортон фæрæзты æртагæй ифтонг кæныны уавæртæ æмæ фæтк;

и) министрады кусджыты дисциплинарон фæткæвæрд;

к) пъæлицæмæ æрсидтонты исыны æмæ куысты фæтк;

л) министрады системæйы хæцæнгарзы зилдухы æмæ уый контроль кæныны инструкци;

м) пъæлицæйы ифтонггарзы специалон фæрæзты æвæрыны, хæссыны æмæ пайда кæныны фæтк;

н) министрады кусджыты формæйы дарæс æмæ атрибутикæ;

о) риуылдарæн нысаны, министрады медалоны æмæ медалы хуызæгтæ æмæ риуылдарæн нысанæй, министрады медалонæй æмæ медалæй схорзæхджын кæныны фæтк;

п) министрады уагдæттæг сферæйы архайæг æхсæнадон барады юридикон гоймаджы – хъахъхъæнынады пъæлицæйы департаменты æмкусджыты рдыгæй æхцайы фæрæзты, зынаргъ литоны æмæ æндæр аргъджын фæрæзты инкасацийы хъахъхъæды рæстæгмæ инструкци;   
р) министрады уагдæттæг сферæйы уæвæг паддзахадон дæлбæрнадон уагдоны – Гуырдзы​стоны арæнон пъæлицæйы ифтонггарзы уæвæг зынгæхсгæ хæцæнгарзы, хæстон æрмæгы æмæ техникæйы номхыгъд;

с) гоймаджы идентификацийы, хуынд гоймагæй интервью райсыны, гоймаджы уæлæнгай басгæрсты æмæ транспортон фæрæзы уæлæнгай басгæрсты протоколты формæтæ.

3. Министрад ифтонг кæны ацы закъоны архайды райдыдæн хъæугæ мадзæлттæ æххæст кæнын.

4. Тæрхондон æнæкомпетентоныл кæй банымадта, уыцы гоймаг пъæлицæйы куыстмæ ист нæ цæуы, цалынмæ уый индивидуалон аргълæвæрд æххæстгонд нæ æрцæуа, уæдмæ.

5. Министр 2016 азы 1-аг мартъимæ мыхуыры рауадзы ацы закъоны 17-æм статьяйы 2-аг пун​кты «б» дæлпункты нысангонд бардзырд.

6. Министр хъуамæ сфидар кæна 2017 азы 1-аг июлмæ пъæлицæйы кусæг транспортон фæрæзыл, кæцытæн нæй æмбæлон идентификацион нысæнттæ, автоматикон фото- æмæ видео-техникæйы ифтонггарз, æнæстационарон (змæлгæ) тагъдады барæн кусæнгæрзтæ æвæрыны æмæ пайда кæныны фæтк, афтæ-ма бæрæггæнæнты бакусыны фæтк дæр.

Гуырдзыстоны 2015 азы 20 мартъийы закъон №3346 – веб-фарс, 31.03.2015аз.
Гуырдзыстоны 2015 азы 11 декабры закъон №4627 – веб-фарс, 29.12.2015аз.
Гуырдзыстоны 2017 азы 21 апрелы закъон №713 – веб-фарс, 10.05.2017аз.
Гуырдзыстоны 2018 азы 21 июлы закъон №3270 – веб-фарс, 31.07.2018аз.
Гуырдзыстоны 2019 азы 19 декабры закъон №5613 – веб-фарс, 24.12.2019аз.
Статья 61. Хатдзæгон уагæвæрдтæ  
1. Тыхсæфтыл нымад æрцæуæд:  
а) «Пъæлицæйы тыххæй» Гуырдзыстоны 1993 азы 27-æм июлы закъон (Гуырдзыстоны Парламенты бæрнадтæ, № 9, 1993 аз., ст. 187);

б) «Гуырдзыстоны арæнон пъæлицæйы тыххæй» Гуырдзыстоны 2006 азы 27-æм декабры закъон  (Гуырдзыстоны закъондæттæн Мацне, №49, 29.12.2006, ст. 377).

2. Ацы закъон, ацы закъоны фыццаг–59-æм статьятæ æмæ 61-аг статьяйы фыццаг пункты йеддæмæ, архайын райдайæд мыхуыры рацыдæй уайтагъд.  
3. Ацы закъоны фыццаг–59-æм статьятæ æмæ 61-аг статьяйы фыццаг пункт архайын райдайæд 2014 азы 1-аг январæй.

Гуырдзыстоны президент
Саакашвили Михеил
Кутаис,

4 октябры 2013 аз.

